
O‘ZBEKISTON – OZARBAYJON: KO‘P ASRLIK DO‘STONA 
MUNOSABATLARNI RIVOJLANTIRISHDA TARIXIY VOQEA
O‘zbekiston Respublikasi Prezidenti Shavkat Mirziyoyevning taklifiga binoan Ozarbayjon Respublikasi Prezidenti 

Ilhom Aliyev 22-23-avgust kunlari davlat tashrifi bilan mamlakatimizda bo‘ldi.

Mamlakatimizda olimpiya harakatini 
yangi bosqichga koʻtarish, xalqimiz oʻrtasida 
jismoniy tarbiya va sportni ommalashtirishga 
qoʻshayotgan ulkan hissasi, yurtimizda sport 
sohasiga qaratilayotgan eʼtibor va yaratilgan 
sharoitlardan samarali foydalangan holda, oʻzining 
azmu shijoati, yuksak iroda va mahoratini, 
vatanparvarlik fazilatlarini yaqqol namoyon 
etib kelayotgani, xususan, Fransiyaning Parij 
shahrida boʻlib oʻtgan XXXIII yozgi Olimpiya 
oʻyinlarida har tomonlama munosib qatnashib, 
Vatanimiz tarixida mislsiz natijalarga erishgani, 
Yangi Oʻzbekistonning xalqaro miqyosdagi 
obroʻ-eʼtiborini oshirish, yosh avlodni ona yurtga 
muhabbat, milliy gʻurur va iftixor tuygʻulari 
ruhida tarbiyalash borasidagi katta xizmatlari 
uchun quyidagilar mukofotlansin:

“El-yurt hurmati” ordeni bilan
Doʻsmatov Xasanboy Marfjon oʻgʻli —  

Boks boʻyicha Oʻzbekiston milliy terma 
 jamoasi aʼzosi

Jalolov Bahodir Isomiddin oʻgʻli — Boks 
boʻyicha Oʻzbekiston milliy terma  jamoasi 
aʼzosi

Rashitov Ulugʻbek Ismatullayevich — 
Taekvondo boʻyicha Oʻzbekiston milliy terma 
jamoasi aʼzosi

“Oʻzbekiston iftixori” 
faxriy unvoni bilan

Jamalov Razambek Salambekovich —  
Erkin kurash boʻyicha Oʻzbekiston milliy terma 
jamoasi aʼzosi

PARIJ SHAHRIDA BO‘LIB O‘TGAN XXXIII YOZGI OLIMPIYA O‘YINLARIDA 
YUKSAK NATIJALARGA ERISHGAN SPORTCHI VA MURABBIYLARDAN 

BIR GURUHINI MUKOFOTLASH TO‘G‘RISIDA
Keldiyorova Diyora Baxtiyor qizi — 

Dzyudo boʻyicha Oʻzbekiston milliy terma 
jamoasi aʼzosi

Moʻydinxoʻjayev Asadxoʻja Zohidxoʻja 
oʻgʻli — Boks boʻyicha Oʻzbekiston milliy 
terma jamoasi aʼzosi

Mullojonov Lazizbek Hasanjon oʻgʻli —  
Boks boʻyicha Oʻzbekiston milliy terma 
jamoasi aʼzosi

Xaloqov Abdumalik Anvar oʻgʻli — Boks 
boʻyicha Oʻzbekiston milliy terma  jamoasi aʼzosi

“Oʻzbekiston Respublikasida xizmat 
koʻrsatgan sportchi” 
faxriy unvoni bilan

Abdullayev Gulomjon Ozodovich — 
 Erkin kurash boʻyicha Oʻzbekiston milliy terma 
jamoasi aʼzosi

Djurayev Akbar Xusnidilla oʻgʻli — Ogʻir 
atletika boʻyicha Oʻzbekiston milliy terma 
jamoasi aʼzosi

Osipova Svetlana Valeryevna — 
 Taekvondo boʻyicha Oʻzbekiston milliy terma 
jamoasi aʼzosi

Yusupov Alisher Xalimboyevich — 
 Dzyudo boʻyicha Oʻzbekiston milliy terma 
jamoasi aʼzosi

“Oʻzbekiston Respublikasida xizmat 
koʻrsatgan sport ustozi” 

faxriy unvoni bilan
Azizov Ulugʻbek Azim oʻgʻli — Dzyudo 

boʻyicha Oʻzbekiston milliy terma jamoasi 
murabbiysi

Kiyamova Nellya Esxatovna — Dzyudo 
boʻyicha Oʻzbekiston milliy terma jamoasi 
murabbiysi

Toʻychiyev Alisher Kurbanovich — 
Fargʻona viloyati yakkakurash sport turlariga 
ixtisoslashtirilgan sport maktabi boks boʻyicha 
murabbiysi

“Fidokorona 
xizmatlari uchun” 

ordeni bilan

Polatov Saken Djetibayevich — 
Oʻzbekiston boks federatsiyasi raisining 
birinchi oʻrinbosari

Tashmatov Sherzod Rixsibayevich — 
 Oʻzbekiston taekvondo assotsiatsiyasi raisi

“Doʻstlik” 
ordeni bilan

Qilichev Toʻlkin Maxmurovich — Boks 
boʻyicha Oʻzbekiston milliy terma jamoasi bosh 
murabbiysi

Toygonbayev Ziyatdinbek Kurman be
kovich — Andijon viloyati yakkakurash sport 
turlariga ixtisoslashtirilgan sport maktabi boks 
boʻyicha murabbiysi

Turoboyev Muzaffarbek Toshtemir oʻgʻli 
— Dzyudo boʻyicha Oʻzbekiston milliy terma 
jamoasi aʼzosi

Xan Pavel Afanasyevich — Taekvondo 
boʻyicha Oʻzbekiston milliy terma jamoasi 
murabbiysi

II darajali 
“Sogʻlom avlod uchun” 

ordeni bilan

Gʻafurov Davron Dilmuradovich — 
 Zangiota tumani sport maktabi boks boʻyicha 
murabbiysi, Toshkent viloyati

Qilichev Farruh Komilovich —  Chirchiq 
olimpiya va paralimpiya sport turlariga 
tayyorlash markazi boks boʻyicha murabbiysi, 
Toshkent viloyati

Mansurov Dilshod Ismatovich —  Toshkent 
tumani sport maktabi direktori, Toshkent 
viloyati

Mirzadjanov Farxod Mirxamitovich —  
Ogʻir atletika boʻyicha Oʻzbekiston milliy 
terma jamoasi murabbiysi

Xudayberganov Jamshid Ismailovich —  
Urganch olimpiya va paralimpiya sport 
turlariga tayyorlash markazi dzyudo boʻyicha 
murabbiysi, Xorazm viloyati

Oʻzbekiston Respublikasi
         Prezidenti                                       SH. MIRZIYOYEV

Toshkent shahri,
2024-yil 22-avgust

Kreativ iqtisodiyotning dunyo miqyosida 
iqtisodiy oʻsish, aholini ish bilan taʼminlash, 
madaniy-ijtimoiy va innovatsiyalar taraq-
qiyotidagi roli tobora ortib borayotganini 
eʼtiborga olib, mamlakatimizda bu sohani 
milliy qadriyatimizni inobatga olgan holda jadal 
rivojlantirishga alohida eʼtibor qaratilmoqda.

Jahonning ilgʻor tajribalari, zamonaviy 
ijodiy va innovatsion yutuqlarini hayotga 
samarali tatbiq etishni hamda kreativ 
iqtisodiyot boʻyicha xalqaro miqyosda oʻzaro 
fikr-mulohaza almashish va hamkorlikni 
qoʻllab-quvvatlash, shuningdek, Toshkent 
shahrining global muloqotlar va madaniy 
markaz sifatidagi nufuzini yanada oshirish 
maqsadida:

1. 2024yil 24oktabr kunlari Toshkent 
shahrida Kreativ iqtisodiyot boʻyicha IV 
Butunjahon anjumani (keyingi oʻrinlarda 
— Butunjahon anjumani) yuqori saviyada 
oʻtkazilsin.

2. Toshkent shahrida Kreativ iqtisodiyot 
boʻyicha IV Butunjahon anjumaniga 
tayyorgarlik koʻrish va uni oʻtkazish boʻ
yicha tashkiliy qoʻmita (keyingi oʻrinlarda — 
Tashkiliy qoʻmita) 1-ilovaga muvofiq tarkibda 
tuzilsin.

Tashkiliy qoʻmita (A.N.Aripov) Butunjahon 
anjumanini yuqori darajada oʻtkazishga har 
jihatdan puxta tayyorgarlik koʻrsin, vazirlik 
va idoralar tomonidan bu boradagi chora-

KREATIV IQTISODIYOT BO‘YICHA 
IV BUTUNJAHON ANJUMANINING 

TOSHKENT SHAHRIDA O‘TKAZILISHIGA 
TAYYORGARLIK KO‘RISHGA OID 
CHORA-TADBIRLAR TO‘G‘RISIDA

tadbirlarni oʻz vaqtida va sifatli bajarilishi 
hamda ularning faoliyati muvofiqlashtirilishini 
taʼminlasin.

3. Butunjahon anjumani doirasida Madaniyat 
va sanʼatni rivojlantirish jamgʻarmasi (keyingi 
oʻrinlarda — Jamgʻarma):

a) Toshkent shahrida:
Zamonaviy sanʼat markazi huzuridagi Art

rezidensiyalarning tantanali foydalanishga 
topshirilishini tashkil qilsin;

Fransuz madaniyat markazi, Milliy 
restavratsiya markazi loyihalari, shuning-
dek, Abulqosim madrasasi va “Ohunguzar” 
madaniy meros obyektida kreativ iqtisodiyot 
klasterlarini yaratish loyihalari taqdimotlarini 
oʻtkazsin;

b) Butunjahon anjumaniga taklif etilgan 
ishtirokchilar, xalqaro ekspertlar, soha vakillari 
va keng jamoatchilikni jalb etgan holda:

Strategik islohotlar agentligi bilan birgalikda 
“Kreativ iqtisodiyot toʻgʻrisida”gi qonun 
loyihasini takomillashtirishni tashkil etsin;

Oʻzbekiston Respublikasida 2030yilgacha 
kreativ iqtisodiyotni rivojlantirish kon
sepsiyasi hamda uni 2025-2026-yillarda 
amalga oshirish boʻyicha davlat dasturi 
loyihasi Butunjahon anjumani yakuni boʻyicha 
ishlab chiqilishini taʼminlasin.

Dunyoda tili, urf-odatlari, madaniyati, 
hatto tashqi koʻrinishi jihatidan bir-biriga 
oʻxshab ketadigan millat va elatlar koʻp. 
Oʻzbek va ozarbayjon xalqlarini ana 
shular qatoriga bemalol qoʻsha olamiz. 
Suhbatlashsa, oʻrtaga tilmoch kerak emas. 
Ular bir-birining yurtiga mehmonga borsa, 
oʻzlarini begona his qilmaydi. Feʼl-atvori, 
insoniyligi va mehnatkashligi oʻxshab 
ketadi. Oʻxshashlik esa koʻngillarni yaqin 
qilaveradi.

Bu ikki buyuk xalqni asrlar mobaynida 
bir-biriga bogʻlab kelgan rishtalar bisyor. 
Xalqlarimizning mushtarak yodgorligi 
hisoblanmish “Avesto”, “Oshiq Gʻarib”, 
“Goʻroʻgʻli” singari qadimiy yodgorliklar 
azaliy qardoshlik, doʻstlik va birodarlikning 

yorqin isbotidir. Oʻzbek maqomlari 
va Ozarbayjon mugʻomlari orasidagi 
hamohanglik har ikki xalq oʻrtasidagi 
yaqinlikni oʻzida ifodalaydi. Nazm 
mulkining sultoni Hazrat Mir Alisher Navoiy 
buyuk Sharq mutafakkirlaridan biri Nizomiy 
Ganjaviyni oʻz ustozlaridan biri sifatida 
eʼtirof etgan. Oʻz nav batida, Muhammad 
Fuzuliy Hazrat  Navoiyning izdoshlaridan 
sanaladi. 

Davlat rahbarlarining muntazam uch-
rashuvlari va siyosiy irodasi tufayli 
Oʻzbekiston — Ozarbayjon oʻrtasidagi 
keng qamrovli munosabatlar yanada 
mustahkamlanib, siyosiy, savdo-iqtisodiy va 
madaniy-gumanitar sohalardagi hamkorlik 
yuqori bosqichga koʻtarildi.

23-avgust kuni Koʻksaroy qarorgohida 
Ozarbayjon Respublikasi Prezidenti Ilhom 
Aliyevni tantanali kutib olish marosimi 
boʻldi.

Ikki davlat bayroqlari bilan bezatilgan 
maydonda Ozarbayjon Prezidenti sharafiga 
faxriy qorovul saf tortdi.

Oʻzbekiston Respublikasi Prezidenti 
Shavkat Mirziyoyev oliy martabali 
mehmonni samimiy kutib oldi va shohsupaga 
taklif qildi. Oʻzbekiston va Ozarbayjon davlat 
madhiyalari yangradi.

Yetakchilar faxriy qorovul safi oldidan 
oʻtib, rasmiy delegatsiyalar aʼzolarini 
qutladilar.

Rasmiy kutib olish marosimidan soʻng 
Oʻzbekiston Respublikasi Prezidenti 

Shavkat Mirziyoyev va Ozarbayjon 
Respublikasi Prezidenti Ilhom Aliyev tor 
doirada uchrashuv va Davlatlararo oliy 
kengashning birinchi majlisini oʻtkazdilar.

Oʻzbekiston bilan Ozarbayjon oʻrta-
sidagi strategik sheriklik va koʻp qirrali 
hamkorlik munosabatlarini yanada chu-
qurlashtirish va kengaytirish masalalari 
koʻrib chiqildi.

Davlatimiz rahbari Ozarbayjon Res-
publikasi Prezidentining bu galgi davlat 
tashrifi tarixiy voqea ekanini alohida 
taʼkidladi.

— Bugun biz Ittifoqchilik munosabatlari 
toʻgʻrisidagi shartnomani imzolaymiz. 
Bir necha yil davomida biz birgalikda 
Oʻzbekiston — Ozarbayjon munosabatlarini 
davlatlararo hamkorlikning eng yuqori 
darajasiga koʻtarishga muvaffaq boʻldik, — 
dedi Shavkat  Mirziyoyev.

Shuningdek, koʻp qirrali hamkorlikni 
ilgari surish va uni aniq mazmun bilan 
boyitishning samarali mexanizmiga aylanishi 
lozim boʻlgan Davlatlararo oliy kengashning 
birinchi majlisi oʻtkazilayotgani mamnuniyat 
bilan qayd etildi.

Yetakchilar ikki tomonlama aloqalar 
jadal rivojlanib borayotganini taʼkidladi. 
Parlamentlar, hukumatlar, tarmoq idoralari 
va hududlar oʻrtasida yaqin aloqalar yoʻlga 
qoʻyildi. Hukumatlar aro komissiya va 
Ishbilarmonlar kengashi yigʻilishlari, forum 
va koʻrgazmalar, koʻp lab madaniy tadbirlar 
muntazam oʻtkazilmoqda. Ishbilarmon 
doiralar oʻrtasidagi hamkorlik kengaymoqda.

Taʼkidlanganidek, kelgusi yilda Oʻz-
bekiston va Ozarbayjon oʻrtasida diplomatik 
munosabatlar oʻrnatilganining 30 yilligi 
nishonlanadi.

Davlatimiz rahbari ushbu qutlugʻ sanani 
keng nishonlash maqsadida tadbirlar dasturi 
va bir yilga moʻljallangan Idoralararo muloqot 
va almashinuvlar rejasini tayyorlashni taklif 
etdi.

Bundan tashqari, kelgusi yilni Oʻzbekiston 
va Ozarbayjon iqtisodiy kooperatsiyasi yili 
deb eʼlon qilish va 20 ta ustuvor yoʻnalishni 

qamrab olgan kompleks dasturni qabul 
qilishga kelishib olindi.

Tovar ayirboshlash hajmini bir necha 
barobar oshirish va sanoat kooperatsiya-
sining yangi bosqichiga oʻtish, jumladan, 
uchinchi davlatlardagi loyihalarni amalga 
oshirish boʻyicha vazifalar belgilandi.

Kuni kecha boʻlib oʻtgan biznes forumi 
yakunlari mamnuniyat bilan qayd etildi: 
umumiy qiymati 2 milliard dollardan ziyod 
istiqbolli loyihalar portfeli shakllantirildi. Bu 
energetika, kimyo, togʻ-kon, toʻqimachilik, 
qishloq xoʻjaligi, shaharsozlik va boshqa 
yoʻnalishlardagi kooperatsiya loyihalaridir.

Shu maʼnoda, Oʻzbekiston — Ozarbayjon 
investitsiya kompaniyasi bunday lo yihalarni 
qoʻllab-quvvatlash vositasi sifatida samarali 
ish olib borayotgani qayd etildi.

Transport-kommunikatsiya, energetika 
va boshqa infratuzilmaviy loyihalarni, shu 
jumladan, koʻp tomonlama asosda amalga 
oshirish orqali ikki mamlakat oʻrtasidagi 
oʻzaro bogʻliqlikni kuchaytirish zarurligi 
qayd etildi.

Tomonlar aviaqatnovlar sonini oshirish, 
yer usti va havo transporti boʻyicha tartib-
taomillarni imkon qadar yengillashtirish, 
raqamli yechimlarni joriy etishga kelishib 
oldilar.

Hududlararo aloqalarni faollashtirish 
muhimligi qayd etildi. 2025-yilga 
moʻljallangan alohida Hududlararo hamkorlik 
rejasi, ikki mamlakat hududlarining sanoat 
salohiyati va infratuzilmasini rivojlantirish 
boʻyicha sheriklik dasturini qabul qilish 
hamda navbatdagi Hududlar forumini Qoʻqon 
shahrida oʻtkazishga kelishib olindi.

Davlat rahbarlari madaniyat va sanʼat, 
taʼlim, sogʻliqni saqlash, yoshlar va axborot 
siyosati, sport sohalarida faol almashinuvlarni 
davom ettirish yuzasidan kelishuvga 
erishdilar.

Davlatimiz rahbari ikki mamlakat yetakchi 
universitetlari rektorlarining muntazam 
uchrashuvlari mexanizmini yoʻlga qoʻyish, 
qoʻshma media forumini oʻtkazish taklifini 
bildirdi.

Oʻzaro sayyohlar oqimini, gumanitar 
va biznes almashinuvlarni koʻpaytirish 
maqsadida poytaxtlarimizda turizm va 
ishbilarmonlik majmualarini qurish isti-
qbollari ham muhokama qilindi.

Ikki tomonlama munosabatlarni axborot-
tahliliy jihatdan qoʻllab-quvvatlash, ham-
korlik salohiyatini chuqur tahlil qilish 
va yuzaga chiqarish boʻyicha qoʻshma 
loyihalarni amalga oshirish muhimligi 
taʼkidlandi.

Davlat rahbarlari xalqaro va mintaqaviy 
kun tartibi yuzasidan ham fikr almashdilar, 
koʻp tomonlama tuzilmalar doirasida faol 
muloqot va oʻzaro qoʻllab-quvvatlashni 
davom ettirish masalalarini muhokama 
qildilar.

Yigʻilish yakunida erishilgan keli-
shuvlarni oʻz vaqtida va sifatli amalga 
oshirish boʻyicha “yoʻl xaritasi”ni qabul 
qilishga qaror qilindi.

Davlatlararo oliy kengashning birinchi 
majlisi yakunida ikki tomonlama hujjatlarni 
imzolash marosimi boʻlib oʻtdi.

Oʻzbekiston Respublikasi Prezidenti 
Shavkat Mirziyoyev va Ozarbayjon Respub-
likasi Prezidenti Ilhom Aliyev Ittifoqchilik 
munosabatlari toʻgʻrisidagi shartnomani 
imzoladilar va Davlatlararo oliy kengashning 
birinchi majlisi qarorini qabul qildilar.

Davlat rahbarlari huzurida quyidagi 
hujjatlar imzolandi:

— Mehnat faoliyati va fuqarolarning 
huquqlarini himoya qilish toʻgʻrisida 
hukumatlararo bitim;

— Tashqi ishlar vazirliklari oʻrtasida 
2025-2026-yillarga moʻljallangan hamkorlik 
dasturi;

— Savdo-iqtisodiy va investitsiyaviy 
hamkorlikni yanada kengaytirish boʻyicha 
amaliy harakatlar rejasi;

— Maktabgacha taʼlim, kasb-hunar 
taʼlimi, oʻrta maxsus, oliy taʼlim va ilm-
fan sohasidagi hamkorlik toʻgʻrisida 
 bayonnomalar;



2024-yil 24-avgust, 170-son www.yuz.uz yuz.uznews yuz.uz_news yuzyuz_official

2 SIYOSAT YANGI O‘ZBEKISTON
Oʻzbekistonda ham, Ozarbayjonda ham ikki mamlakat madaniyat arboblarining 

ijodiga katta hurmat va mehr bilan qarashadi. Prezidentlar farmoni bilan afsonaviy 
xonandalar Farrux Zokirov va Poʻlat Bulbul oʻgʻliga “xalq artisti” 

faxriy unvonlari berildi.

Boshlanishi 1betda

Boshlanishi 1betda

IKKI QARDOSH MAMLAKAT HAMKORLIKNING 
YANGI DAVRIGA QADAM QO‘YMOQDA

Xorijiy ekspertlar toshkentda bo‘lib o‘tgan 
oliy darajadagi muzokaralarning ahamiyati haqida

O‘zbekiston Respublikasi Prezidentining 
q a R O R i

KREATIV IQTISODIYOT BO‘YICHA 
IV BUTUNJAHON ANJUMANINING TOSHKENT 
SHAHRIDA O‘TKAZILISHIGA TAYYORGARLIK 

KO‘RISHGA OID CHORA-TADBIRLAR TO‘G‘RISIDA

4. Butunjahon anjumani dasturiga muvofiq:
a) Jamgʻarma:
kreativ soha boʻyicha Vazirlar yigʻilishini 

(Ministerial meeting);
dunyo va mamlakatimiz kreativ soha 

vakillarining salohiyatini namoyish etishga 
qaratilgan maxsus koʻrgazmani;

kreativ iqtisodiyot, uning ahamiyati va 
Butunjahon anjumani haqida aholini xabardor 
qilishga qaratilgan seminar va davra suhbatlari, 
maslahat uchrashuvlari, amaliy mashgʻulotlar, 
taqdimotlar, tantanali taqdirlash marosimlari 
kabi tadbirlarni oʻtkazsin;

b) Madaniyat vazirligi yuksak bayramona 
ruhda madaniymaʼrifiy, konserttomosha, 
shou dasturlar, filmlar namoyish larini 
tashkil etsin;

v) Savdo-sanoat palatasi, “Hunarmand” 
uyushmasi hunarmandchilik, amaliy 
va tasviriy sanʼat mahsulotlari, esdalik 
sovgʻalari koʻrgazmasavdolarini oʻt-
kazsin;

g) Turizm qoʻmitasi mehmonxonalarda 
zarur joylarni band qilsin, ixtisoslashtirilgan 
sayohatlar dasturlarini amalga oshirsin;

d) Qoraqalpogʻiston Respublikasi Vazirlar 
Kengashi, Toshkent shahar, Buxoro va 
Samarqand viloyatlari hokimliklari:

Butunjahon anjumani va uning 
doirasidagi tadbirlar oʻtkaziladigan joylarda 
obodonlashtirish va koʻkalamzorlashtirish 
ishlarini amalga oshirsin, sahna maydonlari va 
joylarni yuqori darajada tayyorlasin;

reklama bilbordlari va ekranlarida 
Butunjahon anjumani toʻgʻrisidagi maʼlu-
motlarning ijtimoiy axborot sifatida bepul 
joylashtirilishini tashkil etsin.

5. Kreativ iqtisodiyot boʻyicha IV 
Butunjahon anjumanining Toshkent shahrida 
oʻtkazilishiga tayyorgarlik koʻrish yuzasidan 
choratadbirlar rejasi 2-ilovaga muvofiq 
tasdiqlansin.

6. Tashqi ishlar vazirligi Jamgʻarmaning 
viza talabnomalariga binoan, Butunjahon 
anjumanida ishtirok etadigan xorijiy 
ishtirokchilarga Oʻzbekiston Respublikasiga 
kirish vizalari konsullik yigʻimlari va haqiqiy 
xarajatlarning oʻrnini qop lash hisobidan 
yigʻimlarni undirmasdan (bepul), zarur hollarda 
Islom Karimov nomidagi “Toshkent” xalqaro 
aeroportida rasmiylashtirilishini taʼminlasin.

7. Butunjahon anjumani va uning doirasidagi 
tadbirlar oʻtkaziladigan joylarda:

Milliy gvardiya, Ichki ishlar vazirligi, 
Favqulodda vaziyatlar vazirligi — jamoat 
tartibi va xavfsizlikni taʼminlash;

Sogʻliqni saqlash vazirligi — tibbiy 
yordam koʻrsatish hamda sanitariya qoidalari, 
normalari va gigiyena normativlariga rioya 
etilishi boʻyicha choralarni koʻrsin.

8. Axborot va ommaviy kommunikatsiyalar 
agentligi Jamgʻarma bilan birgalikda bir 
hafta muddatda ommaviy axborot vositalari 
uchun barcha zarur shart-sharoitlarga ega 
boʻlgan Butunjahon anjumanining matbuot 
markazi faoliyatini samarali yoʻlga qoʻysin, 
shuningdek, tadbirni yuksak saviya da xalqaro 
miqyosda keng yoritish uchun xorijiy ommaviy 
axborot vositalarini jalb qilsin.

9. Belgilansinki:
Madaniyat va sanʼatni rivojlantirish 

jamgʻarmasi Tashkiliy qoʻmitaning Ishchi 
organi hisoblanadi;

“InterForum” davlat unitar korxonasi 
Butunjahon anjumanini tashkil etishga 
tayyorgarlik koʻrish va uni oʻtkazish boʻyicha 
Bosh operator hisoblanadi;

vazirliklar va idoralarning birinchi rahbarlari 
ushbu qarorda nazarda tutilgan topshiriqlar, 
shuningdek, Tashkiliy qoʻmita hamda Ishchi 
organning boshqa tezkor koʻrsatmalari oʻz 

— 2024-2026-yillarga moʻljallangan 
madaniy-gumanitar hamkorlik boʻyicha “yoʻl 
xaritasi”;

— 2024-2026-yillarga moʻljallangan 
turizm sohasidagi harakatlar rejasi;

— Oʻzbekiston Respublikasi Adliya 
vazirligi va Ozarbayjon Respublikasi 
Prezidenti huzuridagi Fuqarolarga xizmat 
koʻrsatish va ijtimoiy innovatsiyalar davlat 
agentligi oʻrtasida 2024-2026-yillarga 
moʻljallangan hamkorlik dasturi;

— Oʻzbekiston Respublikasi Adliya 
vazirligi huzuridagi Yuristlar malakasini 
oshirish markazi va Ozarbayjon 
Respublikasi Adliya vazirligi Adliya 
akademiyasi oʻrtasida hamkorlik toʻgʻrisida 
bayonnoma;

— Oʻzbekiston Respublikasi Milliy 
gvardiyasi va Ozarbayjon Respublikasi Ichki 
ishlar vazirligi oʻrtasida hamkorlik toʻgʻrisida 
bitim;

— Sud ekspertizasi markazlari oʻrtasida 
hamkorlik toʻgʻrisida bayonnoma.

Tashrif doirasida Toshkent va Boku, 
Shahrisabz va Baylagan, Jizzax va Guba 
shaharlari oʻrtasida hamkorlik toʻgʻrisida 
bitimlar va boshqa ikki tomonlama hujjatlar 
imzolandi.

Ommaviy axborot vositalari vakillari 
bilan uchrashuvda Oʻzbekiston Respub-
likasi Prezidenti Shavkat Mirziyoyev va 
Ozarbayjon Respublikasi Prezidenti Ilhom 
Aliyev oʻtkazilgan muzokaralar yuzasidan 
oʻz fikrlarini bildirdilar.

Davlatimiz rahbari Ozarbayjon Prezi-
dentining Oʻzbekistonga davlat tashrifi ikki 
mamlakat oʻrtasidagi koʻp asrlik doʻstona 
munosabatlarni rivojlantirishda tarixiy 

voqea boʻlganini katta mamnuniyat bilan 
taʼkidladi.

Prezident Shavkat Mirziyoyev tashrifning 
asosiy natijalaridan biri sifatida Ittifoqchilik 
munosabatlari toʻgʻrisidagi shartnomani 
alohida qayd etdi. Bu, Oʻzbekiston yetakchisi 
taʼkidlaganidek, davlatlararo hamkorlikni 
mustahkamlashda yangi sahifa ochilganini 
anglatadi va tomonlarning koʻp qirrali 
sheriklikni har taraflama rivojlantirishga 
qatʼiy sodiqligini tasdiqlaydi.

Tashrif davomida ittifoqchilik muno-
sabatlarini chuqurlashtirish boʻyicha yan-
gi takliflarni ishlab chiqish va amalga 
oshirishning samarali mexanizmi boʻlishi 
koʻzda tutilgan Davlatlararo oliy kengashning 
birinchi majlisi ham boʻlib oʻtdi.

Oʻzbekiston Prezidenti yil boshidan 
buyon Hukumatlararo komissiya majlislari, 
siyosat va xavfsizlik masalalari boʻyicha 
maslahatlashuvlar, parlament  aʼzolari 
uchrashuvlari, hududlar forumi, shuningdek, 
bir qator madaniy va ishbilarmonlik 
tadbirlari oʻtkazilgani ushbu sammit 
muvaffaqiyatining poydevori boʻlganiga 
eʼtibor qaratdi.

Oʻzbekiston qardosh Ozarbayjonning 
ulkan yutuqlaridan xursand.

Davlatimiz rahbari qardosh mamlakatda 
iqtisodiyot, sanoat jadal rivojlanib, aholi 
turmush darajasi yaxshilanayotganini 
taʼkidladi. Ilhom Aliyevni Ozarbayjonning 
hududiy yaxlitligi tiklangani va azaliy 
Ozarbayjon yerlari qaytarilgani bilan yana bir 
bor muborakbod etdi.

Ijtimoiy infratuzilma va ishlab chiqarish 
obyektlari faol qurilayotgan Qorabogʻ qayta 
tiklanayotganiga alohida eʼtibor qaratildi. 
Oʻzbekiston Ozarbayjonni bu olijanob ishda 
bundan buyon ham qoʻllab-quvvatlashga 
tayyor.

— Ozarbayjon bizning muhim strategik 
hamkorimiz va ittifoqchimizdir. Bizni 
mushtarak tarixiy ildizlarimiz va koʻp asrlik 
doʻstligimiz, yagona din, oʻxshash madaniyat 
va anʼanalar bogʻlab turadi. Bularning 
barchasi har tomonlama hamkorlikni 
chuqurlashtirish uchun ishonchli poydevor 
boʻlib xizmat qilmoqda, — dedi Oʻzbekiston 
rahbari.

Uchinchi mamlakatlardagi istiqbolli 
loyihalarda birgalikda ishtirok etish boʻyicha 
ishlanmalar mavjudligi aytildi. Shu maʼnoda, 
bunday loyihalarni ilgari surish maqsadida 
tashkil etilgan qoʻshma investitsiya 
kompaniyasi muvaffaqiyatli faoliyat 
yuritayotgani taʼkidlandi.

Transport bogʻliqligini, shu jumladan, 
Transkaspiy yoʻlagini rivojlantirishga alohida 
eʼtibor qaratildi.

Yetakchilar “yashil” energiya ishlab 
chiqarish va uni Ozarbayjon orqali Yevropa 
mamlakatlariga eksport qilish boʻyicha 
keng koʻlamli mintaqaviy loyihani amalga 
oshirishni tezlashtirishga kelishib oldilar.

Estrada sanʼatining afsonaviy yulduzlari 
Farrux Zokirov va Poʻlat Bulbul oʻgʻlining 
yuksak xizmatlari eʼtirofi sifatida Prezidentlar 
ularga ikki mamlakatning “xalq artisti” faxriy 
unvonlarini berishga qaror qildilar.

Yakunda davlatimiz rahbari ozarbayjonlik 
hamkasbiga taklif va tashabbus larni 
qoʻllab-quvvatlagani uchun minnatdorlik 
izhor etdi. Samarali muzokaralar natijalari 
Oʻzbekiston — Ozarbayjon aloqalarini 
yanada rivojlantirishga kuchli turtki berishiga 
hamda qardosh mamlakatlar oʻrtasidagi 
doʻstlik va ittifoqchilik munosabatlarini 
mustahkamlashga xizmat qilishiga ishonch 
bildirdi.

Oʻzbekiston Prezidenti Shavkat 
 Mirziyoyev va Ozarbayjon Prezidenti Ilhom 

Aliyev ikki mamlakat ishbilarmonlari bilan 
uchrashuv oʻtkazdilar.

Tadbirda Ozarbayjonning PASHA 
Holding, SOCAR, SOFAZ, Agalarov 
Development, Silk Way Group, Matanat, Sarda 
Group, AzerGold, Azermash, Ozarbayjon 
investitsiya xoldingi, “Ozarbayjon temir 
yoʻllari”, “Alyat” erkin iqtisodiy zonasi va 
boshqa yetakchi kompaniyalari rahbarlari 
hamda vakillari ishtirok etdilar.

Oʻzbekiston Prezidenti ishbilarmonlarni 
samimiy qutlab, ularning mamlakatlarimiz 
oʻrtasidagi savdo-iqtisodiy sheriklikni 
kengaytirishdagi muhim oʻrnini alohida 
taʼkidladi.

— Sizlar innovatsiyalarni dadillik bilan 
joriy etib, korxonalar va ish oʻrinlarini yaratib, 
iqtisodiyotning harakatlantiruvchi kuchi 
boʻlyapsiz, — dedi Shavkat Mirziyoyev.

Bunday shaklda ilk bor oʻtkazilayotgan 
tadbir ikki mamlakat savdo-iqtisodiy 
hamkorligida yangi bosqichni boshlab berishi 
qayd etildi.

Davlatimiz rahbari bugungi sammitning 
salmoqli natijalari haqida mamnuniyat bilan 
soʻzladi. Muzokaralarda hamkorlikning 
keng qamrovli kun tartibi muhokama 
qilinib, istiqbolli “oʻsish nuqtalari” belgilab 
olindi. Davlatlararo oliy kengashning 
birinchi majlisi boʻlib oʻtdi, Ittifoqchilik 
munosabatlari toʻgʻrisidagi shartnoma 
imzolandi.

— Biz davlatlararo hamkorlikning eng 
yuqori bosqichiga chiqdik va Oʻzbekis ton — 
Ozarbayjon munosabatlarida amalda yangi 
sahifa ochdik, — dedi Oʻzbekiston rahbari.

Muzokaralarning asosiy yakunlari 
sifatida mamlakatlarimizda biznes 
uchun yanada qulay sharoitlar yaratish 
va har tomonlama qoʻllab-quvvatlash, 
jumladan, birgalikda tashqi bozorlarga 

chiqish boʻyicha kelishuvlarga erishilgani 
taʼkidlandi.

Soʻnggi yillarda bu borada katta 
yutuqlarga erishildi. Tovar ayirboshlash 
hajmi va qoʻshma korxonalar soni bir necha 
barobar oshdi, qator kooperatsiya loyihalari 
muvaffaqiyatli amalga oshirilmoqda, 
hududlararo almashinuvlar faollashdi, 
qoʻshma Investitsiya kompaniyasi samarali 
faoliyat yuritmoqda.

Prezidentimiz Oʻzbekiston va Ozarbayjon 
yetakchilari tomonidan eʼlon qilingan 
Iqtisodiy kooperatsiya yili doirasidagi muhim 
vazifalarni amalga oshirishda aynan biznes 
asosiy drayver boʻlishi va hal qiluvchi rol 
oʻynashi kerakligini alohida taʼkidladi.

Bu hamkorlikning 20 ta ustuvor yoʻnalishi 
boʻyicha istiqbolli loyihalardir.

— Biz hurmatli Ilhom Haydarovich 
bilan bir fikrdamiz: hamkorlik kelajagi 
biznesga bogʻliq, ikki mamlakat oʻrtasidagi 
koʻp qirrali munosabatlarning  ertangi kuni 
sizlarga bogʻliq, — deya xulosa qildi Shavkat 
Mirziyoyev.

Davlatimiz rahbari tadbirkorlarning 
samarali va qulay faoliyat yuritishi uchun 
barcha zarur sharoitlar yaratilishini taʼkidladi.

Oʻz navbatida, ikki mamlakatning yetakchi 
kompaniyalari rahbarlari koʻrsatilayotgan 
eʼtibor uchun Oʻzbekiston va Ozarbayjon 
Prezidentlariga minnatdorlik bildirib, yangi 
kooperatsiya loyihalarini amalga oshirish 
boʻyicha aniq rejalari haqida maʼlumot 
berdilar.

Uchrashuv yakunida davlat rahbarlari 
kooperatsiya loyihalarini ishga tushirish 
marosimida ishtirok etdilar.

Toshkent shahrida mehmonxona va turar 
joy majmualarini barpo etish, Qashqadaryo 
viloyatida qurilish materiallarini ishlab 
chiqarish, Ozarbayjonda toʻqimachilik 

klasterlari hamda tikuvchilik fabrikasini 
tashkil etish va boshqa loyihalar shular 
jumlasidan.

Prezidentlar ushbu loyihalarga start 
berar ekan, ular oʻzaro tovar ayirboshlash 
hajmini oshirish, zamonaviy ishlab 
chiqarish quvvatlari va yangi ish oʻrinlari 
yaratishga xizmat qilishini taʼkidladilar.

Shundan soʻng Oʻzbekiston Prezidenti 
Shavkat Mirziyoyev va Ozarbayjon 
Prezidenti Ilhom Aliyev rafiqalari bilan 
birgalikda ikki mamlakat sanʼat ustalarining 
konsertida ishtirok etdilar.

Oʻzbek va ozarbayjon xalqlarini umumiy 
tarixiy ildizlar, yagona din, oʻxshash 
madaniyat va urf-odatlar bogʻlab turadi.

Prezidentlarning irodasi va saʼy-
harakatlari tufayli xalqlarimiz yanada 
yaqinlashdi, davlatlararo munosabatlar 
ittifoqchilik darajasiga koʻtarildi.

Oʻzbekistonda ham, Ozarbayjonda ham 
ikki mamlakat madaniyat arboblarining 
ijodiga katta hurmat va mehr bilan qarashadi. 
Prezidentlar farmoni bilan afsonaviy 
xonandalar Farrux Zokirov va Poʻlat Bulbul 
oʻgʻliga “xalq artisti” faxriy unvonlari berildi.

Konsert oʻzbek va ozarbayjon xalqlarining 
koʻp asrlik doʻstligi, uygʻun anʼana va 
qadriyatlarini yana bir bor namoyon etdi.

Isteʼdodli sanʼatkorlar ijrosidagi kuy-
qoʻshiqlarda madaniyatlarimizning 
boyligi va rang-barangligi, shu bilan birga, 
mushtarakligi va oʻziga xosligi mujassam 
boʻldi.

Shu bilan Ozarbayjon Respublikasi 
Prezidenti Ilhom Aliyevning Oʻzbekiston 
Respublikasiga davlat tashrifi yakunlandi.

Ziyodulla JONIBEKOV,
Ikrom AVVALBOYEV,

OʻzA muxbirlari

vaqtida va sifatli bajarilishi uchun shaxsan 
javobgar hisoblanadi.

10. Bojxona qoʻmitasi Jamgʻarma 
buyurtmalariga muvofiq Butunjahon 
anjumanini oʻtkazishni tashkil etish uchun olib 
kiriladigan va olib chiqiladigan vaqtinchalik va 
doimiy yuklar, asbob-uskunalar, shuning dek, 
targʻibot-tashviqot mahsulotlarining bojxona 
hujjatlari soddalashtirilgan tarzda bojxona 
bojini undirmagan holda rasmiylashtirilishini 
taʼminlasin.

11. Vazirlar Mahkamasi bir hafta muddatda 
Butunjahon anjumanini tashkil etish va 
oʻtkazish boʻyicha ishlarni jadallashtirish, 
uning moliyalashtirish manbalarini belgilash 
hamda xarajatlar smetasini tasdiqlash boʻyicha 
qaror qabul qilsin.

12. Oʻzbekiston Milliy axborot agentligi, 
Oʻzbekiston Milliy teleradiokompaniyasi, 
Oʻzbekiston milliy media assotsiatsiyasi, 
“Dunyo” axborot agentligi va boshqa ommaviy 
axborot vositalariga Butunjahon anjumanining 
mamlakatimizda oʻtkazilishining ahamiyati, 
ushbu xalqaro tadbirga tayyorgarlik koʻrish va 
uni oʻtkazish, uning doirasidagi tadbirlarni hamda 
mazkur qaror yuzasidan amalga oshirilayotgan 
ishlarni keng yoritib borish tavsiya etilsin.

13. Mazkur qaror ijrosini samarali 
tashkil qilishga masʼul va shaxsiy javobgar 
etib Madaniyat va sanʼatni rivojlantirish 
jamgʻarmasi raisi G.O.Umerova hamda 
Toshkent shahar hokimi Sh.B.Umurzaqov 
belgilansin.

Qaror ijrosini nazorat qilish Oʻzbekis-
ton Respublikasi Bosh vaziri A.N.Aripov 
va Oʻzbekiston Respublikasi Prezidenti 
Administratsiyasining Ijtimoiy rivojlanish 
departamenti rahbari O.Q.Abdurax monov 
zimmasiga yuklansin.

Oʻzbekiston Respublikasi 
        Prezidenti                                      SH. MIRZIYOYEV

Toshkent shahri,
2024-yil 23-avgust

Ozarbayjon yetakchisining Oʻzbekistonga amalga oshirgan davlat tashrifi 
yakunlari xalqaro ekspert va ijtimoiysiyosiy doiralar vakillari tomonidan 
yuqori baholanmoqda. Xorijiy tahlilchilarga koʻra, Prezident Ilhom 
Aliyevning Oʻzbekistonga bu galgi davlat tashrifi ikki mamlakat oʻrtasida 
strategik sheriklikni chuqurlashtirish uchun yangi ufqlarni ochdi.

Minxyon CHJON, 
Koreya Xalqaro iqtisodiy siyo sat instituti 

ilmiy xodimi:

— Oʻzbekiston va Ozarbayjon oʻrtasidagi 
faol muloqot haqiqatan ikki davlat oʻrtasida turli 
darajadagi yaqin va ishonchli munosabatlardan 
dalolat beradi.

Ikki tomonlama hamkorlikning yuksak 
darajasi, zamonaviy chaqiriqlar boʻyicha man-
faat va qarashlar mushtarakligi, yaqinlashuvga 
oʻzaro intilish hamda muammoli masalalarning 
yoʻqligi ikki davlat rahbarlari oʻrtasidagi doʻstlik 
rishtalari va oʻzaro ishonch yuksak darajada 
mustahkamlanganidan dalolat.

Har ikki davlat ham ulkan iqtisodiy 
salohiyatga ega, shuningdek, respublikalar 
iqtisodiyoti barqaror rivojlanib borayotganini 
namoyish etmoqda. Bu avtomobilsozlik, 
metallurgiya, energetika, qishloq xoʻjaligi, 
elektrotexnika, toʻqimachilik sanoati, turizm 
va boshqa koʻplab sohalarda savdo-iqtisodiy va 
investitsiyaviy aloqalarni yanada kengaytirish 
uchun qulay imkoniyat yaratmoqda.

Mamlakatlar delegatsiyalari ishtirokidagi 
muzokaralar yakunlari boʻyicha imzolangan 
hujjatlar doirasi ham juda keng. Ikki 

tomonlama hamkorlikni mutlaqo yangi 
bosqichga olib chiqqan Ittifoqchilik 
munosabatlari toʻgʻrisidagi shartnomaning 
imzolanganini alohida taʼkidlash darkor.

Ikki mamlakat yaqin kelajakda Oliy 
davlatlararo kengashning birinchi yigʻilishida 
bayon etilgan oʻzaro munosabatlarning barcha 
yoʻnalishlari boʻyicha, birinchi navbatda, 
energetika, kimyo, togʻ-kon, toʻqimachilik 
sanoati, qishloq xoʻjaligi va shaharsozlik 
tarmoqlarida qoʻshma loyihalarni amalga 
oshirishda oʻzaro hamkorlikni muvaffaqiyatli 
rivojlantirishi mumkin.

Burhoniddin CHARLAK, 
niderlandiyalik taniqli jurnalist 

va prodyusser:

— Globallashayotgan dunyoda 
yopiq va proteksionistik siyosatlar 
bilan xalqlarimizning farovonligi 
va erkinligini taʼminlay olmaymiz. 
Dunyoning barcha mintaqalarida 
mamlakatlar tabiiy ravishda savdo-sotiq 
ishlarini eng koʻp yaqin qoʻshnilari 
bilan amalga oshiradi. Buning uchun 
ishonch muhiti, mus tahkam qonunchilik 
va shaffoflik juda muhim. 

Men yashayotgan Yevropa qitʼasida 
70 yil oldin bir-biri bilan nizolashgan 
mamlakatlar hozirda nafaqat tovarlar 
va odamlarning erkin harakatini 
taʼminlaydigan, balki barcha qonun-
qoidalarni birlashtirgan Yevropa 
Ittifoqini bunyod etdi. Bu boradagi 
hamkorlik shu asnoda tobora rivoj 
topib boraveradi.

Ikki qardosh xalq yetakchilari 
— Oʻzbekiston Prezidenti Shavkat 
 Mirziyoyev va Ozarbayjon Prezidenti 
Ilhom Aliyevning davlatlararo muno-
sabatlarni yanada rivojlantirish bora-
sidagi muzokaralari muvaffaqiyatli nati-
jalari, shubhasiz, ikki mamlakat man-
faatlari hamda mintaqaviy bar qarorlik, 
xavfsizlik, taraqqiyot va de mokratiya 
uchun muhim ahamiyatga ega.

Madaniy diplomatiya va oʻzaro 
hamkorlikni rivojlantirish tarixi, tili, 
madaniyati va kelajagi mushtarak 
boʻlgan davlat va xalqlar oldidagi azaliy 
vazifa va masʼuliyatdir.

Davlat rahbarlari darajasidagi 
samarali va ishonchli muloqot kom-
paniyalar, fuqarolik jamiyati tas h - 
kilotlari, olimlar, sanʼat namo-
yondalari, pirovardida ikki mamlakat 
va mintaqalarning barcha aholisiga naf 
keltiradi.

Oʻzbekiston Prezidenti Shavkat   
Mirziyoyevning madaniy-maʼnaviy 
ji hatdan yaqin turkiy davlatlar 
va boshqa xalqaro sheriklar bilan 
munosabatlarni rivojlantirish bora-
sidagi siyosati va yondashuvlari bar-
qarorlikka qaratilgan strate giyaning 
davomidir.

“Dunyo” AA

Syuy TAO, 
Xitoy Davlat kengashi 

huzuridagi Ijtimoiy rivoj
lanish tadqiqotlari mar
kazi Yevroosiyo ijtimoiy 
taraqqiyot instituti di-
rektori oʻrinbosari:

— Bugungi kunda Oʻz-
bekiston — Ozarbayjon 
munosabatlari deyarli barcha 
yoʻnalishlarda jadal rivoj-
lanmoqda.

Ittifoqchilik munosabatlari toʻgʻ-
risidagi shartnomaning imzola nishi 
Oʻzbekiston va Ozarbayjon oʻrtasidagi dav-
latlararo munosabatlarning yuksak darajasidan 
dalolat beradi.

Koʻp qirrali aloqalarni rivojlantirish va uni 
oʻziga xos mazmun bilan boyitishning samarali 
mexanizmiga aylanish maqsadida Davlatlararo 
oliy kengashning birinchi majlisi oʻtkazildi.

Muzokaralar va uchrashuvlar davomida to-
monlar tovar ayirboshlash hajmini bir necha kar-
raga oshirish va sanoat kooperatsiyasining yangi 
bosqichiga, jumladan, uchinchi mamlakatlarda 
loyihalarni amalga oshirishga oʻtishga kelishib 
oldilar. Shuningdek, madaniyat va sanʼat, taʼlim, 

sogʻliqni saqlash, yoshlar va axborot 
siyosati, sport sohalarida ham faol 

hamkorlik davom etadi.
Oʻylaymanki, ikki to-

monlama munosabatlardagi 
yana bir muhim yoʻnalish 
bu — ikki davlat yetakchi 
oliy taʼlim muassasalari 
rektorlarining muntazam 
uchrashuvlari mexanizmi-

ni ishga tushirish, shuning-
dek, mamlakatlar oʻrtasidagi 

madaniy-gumanitar almashinu-
vni rivojlantirishga xizmat qiladi-

gan qoʻshma media-forumni oʻtkazish-
dir.

Bundan tashqari, tomonlar turizm sohasida 
ham hamkorlikni rivojlantirishga kelishib oldi. 
Xususan, oʻzaro sayyohlik oqimini, gumani-
tar va ishbilarmonlik almashinuvini koʻpay-
tirish maqsadida ikki davlat poytaxtlarida 
sayyohlik-ishbilarmonlik majmualarini qurish 
istiqbollari muhokama qilindi.

Toshkent va Boku, Shahrisabz va Beylagan, 
Jizzax va Guba shaharlari oʻrtasida hamkor-
lik bitimlarining imzolanishi Oʻzbekiston va 
Ozarbayjon hududlararo aloqalarini rivojlanti-
rishga xizmat qiladi.

YANGI O‘ZBEKISTON
Dizayn fikrlash texnologiyasining prototipi 19501960yillarda ishlab chiqilgan ijodiy 

usullar edi. Dizayn fikrlashning kelajakning ustuvor ilmiy va texnologik yoʻnalishi 
boʻlishi haqidagi gipoteza birinchi marta ingliz olimi Gerbert Saymonning 1969yilda 

chop etilgan “Sunʼiy fanlar” asarida bayon etilgan.

professor

Shu bois, jiddiy tafakkur yuritish,  voqea va 
holatni toʻlaqonli idrok etish, biror-bir narsani 
avvaldan rejalashtirish uchun bosh qotirish, chuqur 
mulohaza qilishdan iborat salohiyat insonning 
insonligini ifodalovchi bosh unsurdir. Oʻylay olish 
salohiyatiga egalik esa insoniyat ongli tarixining 
barcha davrlarida eng dolzarb masala boʻlib kelgan. 

Buyuk yunon mutafakkiri Aristotel fikrlashni 
inson, jamiyat va davlat taraqqiyotining boshlangʻich 
nuqtasi deb bilgan va “Haqiqatni izlash va topish 
jarayoni eng oliy darajadagi fikrlashdir”, deya 
taʼkidlagan. Ulugʻ Xitoy donishmandi Konfutsiy 
ham “Doimo oʻylab, tahlil qilib, yangi bilimlar 
olishingiz mumkin, chunki oʻqishsiz, oʻylovsiz va 
tahlilsiz bilim olish imkonsizdir”, deydi.

Buyuk Amir Temur ham oʻzining “Temur tuzuk-
lari” asarida “Bir tadbirli ming tadbirsizdan afzal” 
degan. Maʼlumki, “tadbir” soʻzi arabchadan olingan 
boʻlib, “ta”+“dabara” tarkibiy elementlaridan iborat. 
“Ta”- qoʻshimchasi (affiks) muayyan soʻz yasashda 
qoʻllaniladi va ish yoki harakat nomini ifodalaydi, 
“dabara” soʻzi esa, arabchada “fikrlamoq”, 
“mulohaza qila olmoq”, “oʻylab ish tutmoq” degan 
maʼnolarni beradi. Demak, buyuk Amir Temur 
Hazratlari bitta ishbilarmon, badavlat odam mingta 
boshqa odamdan afzal, degan maʼnoda emas, balki 
bitta fikrlaydigan, oʻylay oladigan odam mingta 
oʻylamaydigan odamdan afzaldir, degan xulosaga 
kelgan.

Qanday xalq buyuk boʻladi?
Oʻylash, tafakkur yuritish jarayoni inson, 

jamiyat va davlatning oʻzini oʻzi oʻzgartirishga 
nechogʻliq shayligidan kuch oladi. Oʻzgarish 
maqsadi esa inson yoki xalqning yangilanishi, 
oʻzini tanqidiy tahlil etishi, yangi imij yaratish 
maqsadini ham ifoda etadi. Shu bois, oʻzgarishga 
boʻlgan intilish mohiyatan chuqur tafakkur mahsuli 
hamdir. 

Prezidentimiz “Hozirgi zamon va Yangi 
Oʻzbekiston” asarida yangi Oʻzbekistonni barpo 
etish, oʻzgarishlarni roʻyobga chiqarish dastavval 
insonning oʻziga bogʻliq va undan boshlanishini 
taʼkidlaydi:

“Tarix sinovlaridan oʻtgan haqiqat shuki, 
oʻzini oʻzgartirishga qodir boʻlgan, vaqtni — 
imkoniyatga, imkoniyatni yutuqqa, yutuqni 
taraqqiyot poydevoriga aylantira olgan xalq — 
buyuk xalqdir.

Bunday xalq, hech shubhasiz, hayotni ham, 
ijtimoiy muhitni ham oʻzgartira oladi, koʻzlagan 
murodmaqsadlariga albatta  erishadi”.

Har bir insonning oʻzida yaxshilanish ragʻbati 
va oʻzgarishlarga tayyorlikning oʻrni muqaddas 
dinimizda ham muhrlangan. Qurʼoni karimning 
“Raʼd” surasida “Albatta, Alloh birorbir qavm 
oʻzlaridagi narsani oʻzgartirmagunlaricha, 
ulardagi narsani oʻzgartirmas”, deb bejiz 
aytilmagan. Shunday ekan, odamdagi yaxshilanish, 
tarbiyaviy ishlar taʼsiri koʻp hollarda insonning 
oʻziga bogʻliq.

Buyuk mutafakkir Jaloliddin Rumiy “Ichingdagi 
ichingdadur” asarida taʼkidlaganidek, insonga 
xos boʻlgan muhim jihat bu — boshqalarni bilish 
yoʻlidagi tafakkurdir. Hamma narsadan yaqin boʻlgan 
borliq bu — odamlarning menligidir, zamonamiz 
olimlari ham qilni qirq yoradi, oʻzlariga bogʻliq 
boʻlmagan narsalarni juda yaxshi biladi, ammo oʻta 
muhim, oʻzlari uchun qolgan barcha narsalardan 
yanada yaqin boʻlganini, yaʼni oʻzlarini bilmaydi. 

Oʻylay olish yoki fikrlash 
mexanizmi

Insonni oʻylashga oʻrgatish, avvalo, oila muhitida 
shakllanishi lozim. Oilada bolani fikrlash, har bir 
ish yoki amalning oxirini oʻylab ish tutish, biror-bir 
harakat orqali  boshqalarni xafa qilib qoʻyishning 
zarari singari narsalarga yetarli darajada eʼtibor 
qaratilmaydi. Aksincha, oila davrasida bolaning 
soʻzi ustuvor boʻlishi, uni erkalab zavqlanish, kichik 
ayblarini hisobga olmaslik va bundan qaytarmaslik 
odatiy hol sanalishi ham sir emas.

Bolani oʻylashga oʻrgatishning oiladan ke yingi 
bosqichi maktabgacha taʼlim tashkilotlarida amalga 
oshirilishi zarur. Bu yerda bola, eng avvalo, tartib-
intizom talabi, boshqalar bilan teng imkoniyatlar 
vaziyatini his etish va shu muhitda yashash, ota-
onadan boshqa insonlarga boʻysunish, odatdagidek 
yigʻi va qaysarlik vositasida ish bitkazib boʻlmasligini 
his etishi kerak. Bogʻchada bola ilk dafʼa dunyo faqat 
meniki emas, balki boshqa bolalarga ham tegishli 
ekan, degan fikr-xulosaga keladi. 

Fikrlashga oʻrgatishning navbatdagi bosqichi 
maktabda amalga oshiriladi. Bola maktabda va 
oʻz sinfi jamoasida barqarorlashadi, oʻzining 
referent-guruhini shakllantiradi (bolalarning oʻzaro 
maqbullik asosidagi  kichik-kichik guruhchalarga 
uyushishi), taʼlimni oʻzlashtirish talablarini bajaradi 
va bilimdonlik musobaqasida ishtirok etadi. 
Oʻqituvchiga hurmat koʻrsatish, oʻzini sinfdoshlari, 
ayniqsa, qizlar orasida munosib tutish, muayyan 
darajadagi liderlikka erishish masalalarida doimiy 
oʻylash muhitida boʻladi.

Bolaning ana shu yoʻsindagi oʻylash 
jarayonlarida maktab pedagoglari, oila va mahalla 
birgalikda ish tutishi lozim. Bola maktab yoshida 
fikrlashga oʻrganishining dastlabki bosqichida bir 
fikrning ikkinchi variantini oʻylashga oʻrgatilishi 
juda muhim. Oddiygina qilib aytganda, onasiga 
koʻmaklashib maqtov eshitgan bola “Oyijon, men 
boʻlmaganimda siz nima qila olardingiz?” desa, siz 
unga “Qani, bolam, shu gapingizning teskarisini 
ayting-chi?”, deyishingiz lozim. Shunda bola 
oʻylab turib, “Siz boʻlmaganingizda men nima qila 
olardim?” degan fikrni aytsa, bilingki, u endi fikrlab 
javob qilgan va oʻylashni  boshlagan boʻladi. 

Ijtimoiy zarurat hosilasi
Mamlakatimizda yangi davrning boshlanishi, 

avvalo, insonning aqli, tafakkurini boyitish, teran 
va innovatsion oʻylab ish tutish masalasini ijtimoiy 
zarurat darajasiga chiqardi. Oʻylash omilining 
ijtimoiylashuvi esa inson resurslarini inson 
kapitaliga transformatsiya lashuviga yoʻl ochdi. 
Zero, inson kapitalining milliy yuksalish bosh omili 
sifatida qabul qilinishi yangi Oʻzbekiston uchun 
metodologik xususiyatga ega. Chunki “Oʻzbekis-
ton — 2030” strategiyasidagi 100 maqsadning 44 
tasi bevosita oʻylash, fikrlash hosilasi boʻlgan inson 
salohiyatini yuksaltirishga qaratilgan.

Aslida, insonni intellektual va ijti moiy 
rivojlantirish uning real qobiliyatini roʻyobga 
chiqarish orqali amalga oshishi algoritmik qoida va 
inson resurslarini boshqarishning yangi strategiyasi 
sifatida namoyon boʻlmoqda. Davlatimiz rahbari 
ham yangi Oʻzbekistonni barpo etish, oʻzgarishlarni 
roʻyobga chiqarish, dastavval insonning oʻziga 
bogʻliq va undan boshlanadi, deb qayta-qayta 
taʼkidlashi negizida juda chuqur maʼno bor.

XX asr oxirida ilm va amaliyotga kirib kelgan 
mazkur atamadan avvalboshda faqat nogironlar 
va imkoniyati cheklangan odamlarni jamiyatga 

qoʻshish, integratsiyalashni ifoda etuvchi tushuncha 
sifatida foydalanib kelingan. XXI asrga kelib 
esa mazkur maʼnaviy- intellektual ehtiyoj, yaʼni 
oʻylash, tafakkur qilishning ijtimoiy qoʻllanish 
geografiyasi keskin kengaydi. Oʻylash hodisasiga 
taʼlim jarayonlarini faol lashtirish, qishloq xoʻjaligi, 
sanoatda oʻzaro hamkorlik, koopera tsiyalashuv 
tarzidagi faoliyatni yoʻlga qoʻyishda hamjihatlikka 
erishish, har bir subyektning jarayonga toʻliq 
ishtirokchi sifatida namoyon boʻlishi, ularning 
kuchli tomonlarini roʻyobga chiqarish omili sifatida 
yondashila boshlandi.

Maʼlumki, tafakkur qila olish salohiyati insonni 
kuchli va qudratli qiladi. Har ishni puxta oʻylash, 
pirovard natijasini aniq tasavvur qilish, muayyan 
faoliyatni boshidan to soʻnggi bosqichigacha toʻliq 
ifodalovchi “yoʻl xarita”lari asosida ish tutish 
mamlakatimizning yangi davrdagi imijini ham 
belgilamoqda. Inson, jamiyat va davlatni kuchli 
qiladigan bu yangi milliy imij turli darajadagi 
hamkorlik ufqlarini xam kengaytirmoqda. 

Prezidentimiz Shavkat Mirziyoyevning 
“Shanxay hamkorlik tashkilotining Samarqand 
sammiti: oʻzaro bogʻliqlikdagi dunyoda muloqot 
va hamkorlik” deb nomlangan maqolasidagi 
“Har birimiz kuchli  boʻlsakkina,  Shanxay 
hamkorlik tashkiloti ham kuchli boʻladi” degan 
gʻoyasi bugungi kunda mohiyat eʼtiboriga koʻra, 
har jabhada oʻylash, tafakkur qilish negizida 
manfaatlarni muvofiqlashtirish, oʻzaro uygʻunlasha 
olish imkoniyatining butun insoniyat taqdirini 
insoniylashtirish yoʻlidagi yagona hamda eng 
toʻgʻri yoʻl ekani va ijtimoiy zarurat darajasiga 
yetganini yaqqol ifoda etadi.  

Mehnatning tafakkur 
qilishga taʼsiri

Mehnat qilish, kasb-hunar sohibiga aylanish, 
muayyan mutaxassislik yoʻnalishida komillik 
darajasiga koʻtarilish shak-shubhasiz, muntazam 
oʻylash, tafakkur qilish mahsuli hisoblanadi. 
Qadimgi eʼtiqodiy yoʻnalishlardan boʻlgan buddizm, 
jaynizm, braxmanizm diniy taʼlimotlaridagi eng 
muqaddas soʻz boʻlgan “karma” soʻzining lugʻaviy 
maʼnosi ham “mehnat qilish” degan maʼnoni 
anglatadi. Yaʼni  hayotda amalga oshiriladigan 
barcha ishlar ham,  Tangriga ibodat ham, yaxshi 
amallar ham “karma”, yaʼni mehnat orqali namoyon 
boʻladi. 

Mehnat zavqiga erishish, ishlab toliqish emas, 
balki ishlab ruhlanish teran tafakkur mahsuli boʻlib, 
katarsisga yoʻl ochadi. Yaʼni mehnat orqali olam va 
odamni yangidan kashf etish, ehtiroslar, hissiyotlar, 
ruhiy zoʻriqish lardan tozalanish, muammolardan 
xalos boʻlib, poklanish imkoniyati kengayadi, deb 
qayd etiladi. 

Mehnatdan zavqlanish, uni doimo oʻylab 
yurishning tarbiyalovchi mohiyati haqida ulugʻ 
mutafakkir Abu Rayhon Beruniy oʻzining “Qadimgi 
xalqlardan qolgan yodgorliklar” va “Hindiston” 
kitoblarida alohida toʻxtalgan. Ayniqsa, u mehnatda 
natijadorlik, ijodiy yondashish, faoliyatni doimiy va 
uzluksiz takomillashtirib borishga alohida eʼtibor 
qaratib, bu borada ustozlar, oʻqituvchilarning 
shogirdlarga oʻylashni oʻrgatish xususiyatiga 
bevosita bogʻliq ekaniga ahamiyat bergan. 

Bilimning hunarga, hunarning ijodkorlik 
va yangi izlanishlarga tayangan holda 
takomillashtirilishi uning barqaror samaradorligini 
taʼminlaydi. Ulugʻ hazrat Bahovuddin Naqshband 
joriy etgan tamoyilga koʻra, maktabni tugatgan 
insonning biror-bir ilm, kasb yoʻnalishi boʻyicha 
ustun tomoni, chuqur bilimi boʻlmasa, madrasada 
oʻqishni davom ettirishga izn berilmagan. Madrasa 
taʼlimi uchun faqat biror-bir kasbni puxta egallab 
olgan yoshlargina qabul qilingan.

Bahovuddin Naqshband hunarga aylanmagan 
bilimlar samarasiz, odamlarga va chin eʼtiqodga 
xizmat qilmaydi deb hisoblagan. Bunday 
yondashuv mohiyatini shunday tushuntirgan: 
“Agar kishi hunarli boʻlsa, u oʻz bilimini haqiqatga 
bagʻishlaydi, oʻz mehnati bilan kun kechiradi. 
Bordi-yu kasbi boʻlmasa, bilimini tirikchilikka 
sarf etadi, halol mehnatni unutadi, Allohni ham, 
odamlarni ham dildan seva olmaydi”. 

Darhaqiqat, oʻylash, teran tafakkur yuritishning 
taraqqiyot surʼatlarini oshirishga xizmat qilishi 
uchun uch omil ustuvorligi, yaʼni yoshlarning erkin 
va kreativ fikrlashi,  jamoada ishlay olishi hamda 
muloqot koʻnikmalariga ega boʻlishi muhim ahamiyat 
kasb etadi. Prezidentimiz taʼbiri bilan aytganda, 
bugungi yoshlar uchun “bilim, mehnat va aql” 
birligi va uygʻunligiga erishish ham aynan oʻylash 
salohiyatining barqarorligiga bogʻliqdir. Buning uchun 
esa har bir sohani oʻrganayotgan yoshlar hayotda, eng 
avvalo, oʻzining mus tahkam oʻrnini yaratish ustida 
bosh qotirishi, yuksak maʼnaviyatli, odob-axloqli 
boʻlishi, oʻzlari egallashga kirishgan kasb-hunar va 
mutaxassislikni eng yuqori darajada oʻzlashtirib olishi, 
teran anglagan narsalarini boshqalarga ham oʻrgata 
olish darajasiga chiqishi talab etiladi.

Shu oʻrinda taʼkidlash lozimki, davlatimiz 
rahbari tomonidan aytilgan muhim fikr, yaʼni 
yoshlarimizning kasb va hunarlarni egallashi uchun 
zarur boʻlgan uch talabning ikkitasi, yaʼni chuqur 
bilim va aql asosida ish tutish mehnatni sevish, 
maqsadli boʻlish, shu yoʻlda mustahkam iroda 
kuchiga tayanish va, eng muhimi, teran tafakkur 
yuritish negizidagina amalga oshirilishini aslo 
unutmaslik lozim.

Dizayn fikrlash — innovatsion 
taraqqiyot negizi

XX asrning 80-yillaridan boshlab rivoj-
langan mamlakatlarda tafakkur yuritishning 
yangi koʻrinishi — dizayn fikrlash shakli keng 
yoyildi. Dizayn fikrlash bu — yangi mahsulotlar 
va yechimlarni yaratish, narsa, voqea, ijti moiy, 
siyosiy yoki texnologik jarayonning hozirgi holatini 
modifikatsiya emas, balki reforma qilish asosida 
oʻzgartirish yoʻlidagi innova tsion hamda oʻziga 
xos yondashuv. Uning doirasida ayni vaqtdagi 
talab va ehtiyojlardan ham koʻra ertangi kunni 
loyihalash, 30-40 yildan keyingi avlod, yaʼni 
kelajakdagi isteʼmolchi va foydalanuvchilarning 
talab va ehtiyojlariga katta eʼtibor qaratiladi. Dizayn 
fikrlashning asosiy tamoyillari quyidagilar:

— anʼanaviy fikrlashning antipodini topish;
— zamonaviy bilim va texnologiyalarni joriy 

etish;
— turli sohalar, ayniqsa, bir-biriga tamoman 

zid ilmiy yoʻnalishlar, kasblarni integ ratsiyalash 
borasidagi tajribalarni oʻtkazish;

— odamlar tajribasini batafsil oʻrganish va 
tanqidiy tahlil qilish;

— fakt va holatlarni tahlil qilishdan koʻra, 
ularning mantiqiy sinteziga koʻproq  eʼtibor qaratish;

— muammoga bir tomonlama qarashdan 
tashqariga chiqish istagi;

— har xil xatti-harakatlar va yangi mahsulot 
bilan oʻzaro taʼsir qilish ssenariylarini hisobga olish.

Dizayn fikrlash texnologiyasining prototipi 
1950-1960-yillarda ishlab chiqilgan ijodiy usullar 
edi. Dizayn fikrlashning kelajakning ustuvor ilmiy 
va texnologik yoʻnalishi boʻlishi haqidagi gipoteza 
birinchi marta ingliz olimi Gerbert Saymonning 
1969-yilda chop etilgan “Sunʼiy fanlar” asarida 
bayon etilgan. Dizayn fikrlash usuli nihoyat oʻtgan 
asrning 80-yillaridan boshlab ilmiy muomalaga 
keng tatbiq etila boshlandi. Keyinchalik IDEO 
asoschisi Devid Kelli dizayn fikrlash usulini biznes 
ehtiyojlariga moslashtirdi. U, shuningdek, Stenford 
universitetida dizayn tafakkur yuritish borasidagi 
ilmiy izlanish lar va maxsus taʼlim yoʻnalishiga asos 
soldi hamda bu borada yaratilgan innovatsiyalar 
hamda texnologiyalar negizida innovatsion 
rivojlantirish markazi faoliyatini yoʻlga qoʻydi. 

Dizayn fikrlash boʻyicha mutaxassislar u 
koʻp qirrali ekanini, mobil ilovalarni yaratishdan 
tortib, jamoat joylarini rejalashtirishgacha qoʻllash 
mumkinligini aytadi. Bugungi kunda millionlab 
odamlarni jiddiy oʻylantirayotgan hodisa, yaʼni 
sunʼiy intellekt yaratilishi ham aynan dizayn 
fikrlash mahsuli ekanini qayd etish lozim.

Tafakkur va farosatlilik nisbati
Farosatlilik tafakkur yurita olish 

salohiyatining oliy darajasidir. Bunday shaxs 
vaziyatni toʻgʻri tahlil etish bilan birga, shu 

holatning yaqin va oʻrta kelajakda qanday 
oʻzgarishi mumkinligini ham oʻylab ish 
yuritadi. Farosatni insonga Alloh tomonidan 
berilgan ilohiy neʼmat deyilishining boisi ham 
tez oʻzgarayotgan makon va zamon mantigʻini 
nozik ilgʻash, unga muvofiq harakatlana 
olish, yaxshi va yomon, katta va kichik, 
toʻgʻri va notoʻgʻri tushunchalari farqlarida 
yanglishmaslik, qarab koʻra olish, tinglab 
eshita bilish, hidning rangini, rangning hidini 
anglash, soʻzlab fikrga koʻndirish, eshitib 
rozi qilishda namoyon boʻladi. Farosatlilik 
va tafakkur qilishda masala mohiyatini 
anglash muhim ahamiyatga ega. Aynan 
masala mohiyatini toʻgʻri anglash nuqtayi 
nazaridan farosatlilik bilimlilikdan farqlanadi. 
Shuningdek, insonni bilimlarga ega qilish 
orqali uni aqlli, farosatli qilish imkonsiz. Bu 
borada bir misol keltiramiz.

Rivoyat qiladilarki, bir shoh tugʻma aqliy 
nuqsonli oʻgʻlini hunarmandlar toʻpiga qoʻshib 
qoʻyibdi. Ular bolaga turli bilimlar, jumladan, 
ilmu nujimdan dars beribdi. Shoh oʻgʻli garchi 
ahmoq boʻlsada, oʻziga oʻrgatilgan narsalarni 
puxta egallab olibdi. Kunlardan bir kuni shoh 
uni imtihon qilmoq uchun hovuchiga uzugini 
berkitib, oʻgʻliga “Bunda ne bor?” debdi. 
Bola: “Qoʻlingdagi dumaloq, sariq, ichi boʻsh 
narsadir” degach, hukmdor hayratda qolib, 
“Alomatlarini toʻgʻri aytding, endi uning 
nomini ayt” debdi. Oʻgʻil: “Gʻalvir boʻlsa 
kerak”, deb javob beribdi. 

Shoh “Olgan tahsiling sharofati bilan meni 
hayron etib, alomat — belgilarni aniq ayting-u, 
ammo gʻalvirning hovuchga sigʻmasligiga qanday 
qilib farosating yetmadi?” debdi afsus chekib.

Mavlono Rumiy tafakkur va farosatlilik negizida 
insonni, avvalo, koʻzini ochishga va ochilgan 
koʻzlar bilan oʻz mohiyatiga nazar tashlashga 
undaydiki, bu bilan ul valiy zot insonning oʻzi bir 
butun olamning kichik koʻzgusi ekanini, bunga esa 
farosat orqali erishish mumkinligini uqtiradi.

Induktiv, deduktiv va abduktiv 
tafakkur nisbati

Tafakkur olamida oʻylash shakllari boʻyicha 
juda koʻp tadqiqotlar mavjud. Agar oddiyroq qilib 
izohlansa, aksariyat insonlar hayotiy jarayonlarda 
induktiv uslubda fikrlaydi, yaʼni inson yoxud biror 
holat, narsa toʻgʻrisida tasavvur olmoqchi boʻlsa, 
shu yoʻnalishda olingan bir yoki ikkita faktni xulosa 
chiqarish uchun yetarli, deb hisoblaydi.

Deduktiv tafakkur yurituvchilar esa inson 
yoxud biror-bir holat xususida muayyan xulosaviy 
fikrga ega boʻlmoqchi boʻlsa, avval masalani 
turli tomonlardan tahlil etadi. Keyin esa olingan 
xulosalarni saralab, sintez qilish negizida yakuniy 
xulosaga keladi. Bunday toifadagi odamlar 
insoniyatning nisbatan kamroq qismini tashkil 
qiladi. XX asr oxiridan boshlab abduktiv tafakkur 
usuli yuzasidan tadqiqotlar koʻpayib bormoqda.  

Shu bois, oʻzgarayotgan zamon mantigʻi 
borasida tafakkur yuritish, yuz berishi mumkin 
boʻlgan holatlarni idrok etib, oʻylash abduktiv 
fikrlash mahsulidir.

Abduktiv fikrda nima qilsa nima boʻlishi 
mumkin, shunday hol yuz berganining tashqi va 
ichki, koʻrinmas va koʻrinadigan sabablarining 
nisbatini tahlil etish muhim oʻrin tutadi. 

Agar induktiv tafakkurda biror-bir hodisa 
yuz bersa, demak, shuning uchun ikkinchi 
hodisa yuzaga keladi, degan nuqtayi nazarga 
tayanilsa, abduktiv tafakkurda “agar mana 
bunday, yoki ana shunday qilinsa, mana bunday 
manzara yuzaga kelar edi”, degan loyihaviy 
xulosalar asoslantiriladi. Singapur taraqqiyoti 
asoschisi Li Kuan Yu yaqin va oʻrta kelajakda 
yashash uchun qanday abduktiv tafakkur 
yuritish va yangi boshqaruv tuzilmalarini 
loyihalash  boʻyicha taniqlidir. 

Tafakkur yuritishda oʻzgarishlarni mantiqli 
boshqarish, umrini tugatgan ijtimoiy va maʼmuriy 
tuzilmalar oʻrniga yaxshiroq natija beradigan 
mohiyatan yangi boshqaruv tuzilmalarni joriy etish 
ham abduktiv tafakkur mahsulidir. 

O‘YLASH, TAFAKKUR QILISH VA 
FIKRLASH SALOHIYATI

Qoʻrquvning fikrlashga taʼsiri
Davlat va jamiyat boshqaruvidagi ijtimoiy 

qoʻrquv, vahima ostidagi holat delikvent xulq 
oʻzgarishlarini yuzaga keltiradi va insonlarni 
maqsadli, mantiqli emas, balki xaotik 
harakatlanishga chorlaydi. Ommaviy tartibsizlik-
lar psixologiyasi haqida bir qator olimlar oʻz 
qarashlarini bayon etgan. Jumladan, fransuz 
psixologi Le Bon Gyustavning fikriga koʻra, 
“Insonning maʼlum bir guruh yoki jamoa  orasida 
boʻlganida oʻziga boʻlgan ishonchi, irodaviy 
kuchining ortishini va intellektual ongining 
susayishini kuzatamiz. Aksariyat hollarda 
olomondagi odamda oʻz xatti-harakatiga nisbatan 
nazoratning yoʻqolganini koʻrish mumkin”.

Shu nuqtayi nazardan, “insonning jamoadan 
tashqari xatti-harakati” tushunchasi ijtimoiy 
psixologiyada muhim ahamiyatga ega boʻlib, 
inson xulq-atvorining maʼlum maʼnoda huquqiy 
normadan chiqishi, unda inpulsiv (shartsiz refleks) 
harakatning namoyon boʻlishi bilan izohlanadi. 

Xaotik holatda inson ruhiyatida kuchli 
qoʻzgʻalishni, hissiy muvozanatsizlikning ortishi va 
idrok etish koʻlamining torayishini sezish mumkin.  

Xaotik holat oʻz mohiyatiga, psixologik 
jihatdan kelib chiqishiga koʻra, maxsus yoki 
baʼzan hech qanday maqsad va mulohazalarga 
ega boʻlmagan insonlar tomonidan uyush-
tiriladigan xatti-harakatlar yigʻindisidir. Le 
Bon  Gyustavning fikricha, “olomon yigʻilganda 
millati, kasbi, tilidan qatʼi nazar, ularda maqsad 
bitta, yaʼni vayronkorlik, tartibni buzib, hayvoniy 
lazzatlanish tuygʻusi boʻladi, ularning ongida 
fikrlash toʻliq yoʻqoladi, hatto oʻlim ham ularga 
qoʻrqinchli emasdek koʻrinadi”.

Shu bois, oʻylay olmaslik ijtimoiy jihatdan 
oʻta xavfli ruhiy holatdir, misli koʻrilmagan fojiali 
oqibatlarga olib keladi. 

Xulosa
Yangi Oʻzbekistonda inson qadrining yuksalishi 

haqida inson tomonidan erkin tafakkur yuritish 
muhitining yaratilishi quyidagi ijtimoiy oʻzgarish 
jarayonlariga turtki berdi:

— insonning oʻz taqdiri, hayot tarzi va davlat 
siyosatidan roziligi va oʻzining jamiyat tomonidan 
doimiy eʼtiborda ekanini ang lashidan mamnunlik, 
shukronalik hissining kuchayishi;

— har bir insonning jamoada barqaror oʻrni 
shakllangani uning oʻz qadrini yuksalishtirishga 
boʻlgan ragʻbatini kuchaytirayotgani va shu asnoda 
oʻz qobiliyati va salohiyatini roʻyobga chiqarishga 
boʻlgan intilishining ortib borishi;

— har bir inson voqea va hodisalarning 
kuzatuvchisi emas, balki oʻzini jamoaning ijtimoiy-
siyosiy va bunyodkorlik faoliyatida inklyuziv tarzda 
namoyon etishi, yaʼni bevosita real ishtirokchisiga 
aylanishi;

— har bir inson jamoaning kuchli tomonlarini 
yuzaga chiqarish ustida oʻylashi davlat va 
jamiyatning ustuvor siyosatiga aylanishi;

— jamoalashishda ilgarigidek, oʻzlikni kollektiv 
manfaatlariga toʻla bagʻishlab, individ va shaxs 
sifatida kollektiv tarkibida yoʻqolib ketishi emas, 
balki yangi Oʻzbekistonda odamning jamoalashishi 
har xillilik va individuallikni inkor etmasligi, 
bilʼaks, faqat jamoada insonning insonligi toʻla 
roʻyobga chiqarilishi muhiti yuzaga keltirilgani;

— har bir inson uchun kasbiy, intellektual 
va badiiy taraqqiyotda eng yuqori maqom, yaʼni 
“kasbi komillik” darajasiga erishish imkoniyatining 
yaratilishi.

Xullas, yangi Oʻzbekiston jamiyati har bir 
ishni chuqur oʻylaydigan, puxta rejalashtiradigan, 
tafakkur dunyosi keng boʻlgan yangi insonni 
tarkib toptirmoqda. Millatimiz oʻylamaydigan, 
oʻylatmaydigan makon va zamondan chiqdi va 
oʻylaydigan, fikrlab xulosa qiladigan, yomondan 
yaxshini farqlaydigangina emas, balki yaxshidan 
ham yanada yaxshirogʻini tanlashga qobil boʻlgan 
mukammal insonlarni tarbiyalab yetishtiradigan 
ozod, erkin makon va zamonga kirdi. Oʻylaydigan, 
tafakkur qiladigan yangi Oʻzbekiston makoni va 
yangi zamon hammamizga muborak boʻlsin.

Oʻylash, u yoki bu holat 
yuzasidan fikrlash bir qarashda 
oʻta joʻn, oddiy, hech qiyinchiligi 
yoʻq ishday koʻrinadi. Aslida, 
birorbir voqea, muammoni 
oʻylab tahlil qilish va bu borada 
toʻgʻri, aqlli qarorga kelish oʻta 
murakkab jarayon. U insondan 
keng va teran bilim, tajriba, 
mustahkam iroda, qunt, katta 
masʼuliyat talab etadi.

Davlatimiz rahbarining joriy yil 1112iyul kunlari Fargʻona viloyatiga tashrifi doirasida edo.ijro.uz 
platformasida tuman (shahar) hokimlarining vazirlik va idoralar birinchi rahbarlariga toʻgʻridan 
toʻgʻri murojaat qilish imkonini beruvchi “Hokim murojaati” modulini ishlab chiqish taklifi ilgari 
surilgani qabul qilinayotgan qonunchilik hujjatlari ijrosi mexanizmini yanada kuchaytirish uchun 

yana bir muhim qadam boʻldi.

Nazirbek RAHMONOV, 
Zarafshon shahri hokimi

Tarixda barcha zamonlarda tartib-intizom 
masalasi, qonun-qoidalar va ularning ijrosi 
har doim mamlakatni boshqarishda birlamchi 
omil hisoblangan.

Taniqli fransuz olimi Lyusen  Keren va 
oʻzbekistonlik huquqshunos Akmal  Saidov 
hammuallifligidagi “Amir  Temur va 
Fransiya” kitobida yozilishicha, Amir Temur 
joylardagi amaldorlarga oʻzining qatʼiy 
farmoyishlarini bergan va ijro uchun boshi 
bilan javob berishlarini uqtirgan.

Mamlakatimizda kechayotgan keng 
qam rovli islohotlar samaradorligi ham bu 
yoʻnalishda qabul qilinayotgan hujjatlarning 
qatʼiy ijrosini talab etadi. 

Oʻzbekiston Prezidentining 2021-
yil 10-fevraldagi “Qonunchilik hujjatlari 
ijrosini samarali tashkil etishda davlat 
boshqaruvi organlari va mahalliy ijro 
etuvchi hokimiyat organlari rahbarlarining 
shaxsiy javobgarligini kuchaytirishga doir 
qoʻshimcha chora-tadbirlar toʻgʻrisida”gi 
farmoni hamda 2021-yil 31-maydagi “Ijro.
gov.uz” ijro intizomi idoralararo yagona 
elektron tizimi samarali faoliyat koʻrsatishini 
taʼminlashga qaratilgan qoʻshimcha chora-
tadbirlar toʻgʻrisida”gi qarori mahalliy 
hokimliklarda ijro intizomini yanada 
mustahkamlash, qonunchilik hujjatlari va 
topshiriqlar ijrosi monitoringini yuritishda 
muhim qadam boʻldi.

Har qanday hujjat ijrosini taʼminlashda 
ularda belgilangan amaliy mexanizmlar, shakl 
va usullardan samarali foydalanish zarur.

Bu yoʻnalishda hujjatlar ijrosini taʼminlash 
uchun yagona va uzluksiz  “texnologik 

Prezident qarorlari – hayotda va nazoratda

zanjir”ning uchta asosiy boʻgʻiniga alohida 
eʼtibor qaratish lozim:

birinchidan, hujjatda ularning 
bajarilishini tashkil etish uchun masʼul 
davlat organlari va tashkilotlari oldida turgan 
vazifalarni muvaffaqiyatli va maqbul amalga 
oshirish mexanizmlari aniq belgilanishi;

ikkinchidan, hujjatda nazarda tutilgan 
topshiriq va koʻrsatmalarning oʻz vaqtida 
va samarali bajarilishi uchun imkon qadar 
samarali yoʻl tanlash;

uchinchidan, hujjatni amalga oshirish 
uchun minimal mablagʻ, resurslar va energiya 
sarflash kerakligini hisobga olish.

Farmon va qaror ijrosini samarali tashkil 
etish maqsadida har haftaning juma kuni 
Zarafshon shahri hokimining birinchi 
oʻrinbosari huzurida, dushanba kuni 
shahar hokimi apparat yigʻilish larida ijro 

intizomi yuritilishi va “Ijro.gov.uz” elektron 
tizimidagi topshiriqlar ijrosi yuzasidan 
tanqidiy yigʻilishlar oʻtkazib kelinmoqda. 
Shuningdek, hokimlikda ijro intizomiga 
masʼul mutaxassis salohiyatini oshirish, 
uning faoliyatini samarali tashkil etish doimo 
eʼtibor markazida.

Xususan, oʻtgan yilning 6-8-iyul kunlari 
shahar hokimligi ijro intizomi nazorati 
boʻyicha bosh mutaxassisi  viloyat, tuman 
va shahar hokimliklarining ijro intizomi 

nazoratiga masʼul rahbar  xodimlari bilan 
birgalikda Vazirlar Mahkamasi, Adliya hamda 
boshqa vazirlik larda oʻtkazilgan amaliyotda 
kuzatuvchi sifatida ishtirok etdi. Amaliyot 
mobaynida hujjatlarni elektron roʻyxatdan 
oʻtkazish, ijro intizomini nazorat qilish, 
tizimda va shaxsiy kompyuterlarda axborot 
xavfsizligini taʼminlash, davlat organlari 
va tashkilotlarida Prezidentning Xalq 
qabulxonalari va virtual qabulxonasi orqali 
kelib tushgan murojaatlar bilan ishlashning 
asosiy xususiyatlari yuzasidan xodimlarning 
masʼuliyati yana bir karra oshirildi.

“Bu dunyoda insonlar dard-u tash-
vishlarini oʻylab yashash odamiylikning 
oliy mezonidir” degan ezgu fikr bugun har 
bir rahbar faoliyatining asosiy qoidasiga 
aylanishi kerak. Shunga koʻra, joylarda 
odamlar bilan ochiq muloqot qilish va 

murojaatlarini oʻrganish jarayonida,  avvalo, 
ularni qiynayotgan muammolarni bartaraf 
etish, ariza va shikoyatlarni qisqa muddatlarda 
koʻrib chiqib, qonuniy qaror qabul qilinishini 
taʼminlashga alohida eʼtibor berilmoqda.

Davlatimiz rahbarining joriy yil 11-12-iyul 
kunlari Fargʻona viloyatiga tashrifi doirasida 
edo.ijro.uz platformasida tuman (shahar) 
hokimlarining vazirlik va idoralar birinchi 
rahbarlariga toʻgʻridan toʻgʻri murojaat 
qilish imkonini beruvchi “Hokim murojaati” 

modulini ishlab chiqish taklifi ilgari surilgani 
qabul qilinayotgan qonunchilik hujjatlari 
ijrosi mexanizmini yanada kuchaytirish 
uchun yana bir muhim qadam boʻldi.

Vatanimizning yuksak taraqqiyotini 
taʼminlash, hayotimizni yanada obod va 
farovon etish borasida Zarafshon shahrida 
ham keng koʻlamli yangilanish jarayoni 
kechmoqda, ulkan bunyodkorlik ishlari 
amalga oshirilmoqda.

Prezidentimizning 2022-yil 25  noya br kuni 
Navoiy viloyatiga tashrifi davomida bildirgan 
tashabbuslari va belgilab bergan vazifalarini 
Zarafshon shahrida 2022-2023-yillarda 
amalga oshirish yuzasidan “yoʻl xaritasi” 
ishlab chiqilib, hayotga tatbiq etildi.

Bugungi kunda shahardagi barcha ijtimoiy 
soha obyektlari hamda aholi xonadonlariga 
qayta tiklanuvchi energiya manbalarini va 
energiya tejovchi texnologiyalarni joriy 
qilish boʻyicha keng koʻlamli targʻibot 
ishlari amalga oshiril yapti, natijada shahar 
hududi boʻyicha 1,9 MVt. quvvatdagi quyosh 
panellari hamda 54,9 ming litr hajmdagi 
gelio-kollektor oʻrnatilishi taʼminlandi.

Ijtimoiy soha obyektlarini ishga tushirish 
hamda aholiga munosib ijtimoiy xizmatlar 
koʻrsatish loyihalarini amalga oshirish 
borasida Zarafshon shahridagi 13-, 14-, 
19-kichik tumanlar uchun muhandislik-
kommunikatsiya tarmoqlari hamda ijtimoiy 
soha obyektlarida qurilish va obodonlashtirish 
ishlari, shuning dek, ularda istiqomat 
qilayotgan aholining turmush sharoitini 
yaxshilashga  qaratilgan tizimli chora-

tadbirlar amalga oshirilishi belgilangan. 
Jumladan, mazkur hududlarda 10,1 kilometr 
ichimlik suv, 20,7 kilometr oqova suv, 31 
kilometr issiqlik, 20 kilometr elektr va 4,5 
kilometr tabiiy gaz tarmogʻi tortish uchun 
mab lagʻ ajratildi.

Shuningdek, Zarafshon shahri tibbiyot 
birlashmasi negizida 250 qatnovga 
moʻljallangan markaziy poliklinika uchun 
21,8 milliard soʻm yoʻnaltirilib, qurilish 
boshlandi.

Sanoat va qurilish sohasiga doir loyi halarni 
amalga oshirish boʻyicha ishlab chiqarish 
quvvatlaridan foydalanish darajasini 
oʻrganish yoʻlga qoʻyilgan. Hududda mavjud 
mahalliy va xorijiy investitsiyalar evaziga 
ishga tushirilgan “Zarafshon oyna” MCHJ 
tomonidan bugungi kunda 200 nafarga yaqin 
kishi ish bilan taʼminlandi, yiliga qiymati 250 
milliard soʻmlik shisha mahsulotlar ishlab 
chiqarilishi yoʻlga qoʻyildi.

Zarafshon shahrida yirik loyiha doirasida 
500 MVt. quvvatga ega 111 ta shamol turbinasi 
oʻrnatilib, 500 mingta xonadonga yetarli 
hajmda elektr energiyasi ishlab chiqarish 
loyihasi amalga oshirilmoqda.

Keyingi yillarda shahrimizda ijtimoiy 
ahamiyatga molik qator obyektlar qurilib, 
foydalanishga topshirildi. Xususan, 
“Umid” reabilitatsiya markazi tom 
maʼnoda mehr maskaniga aylandi. Koʻp 
tarmoqli maktabgacha taʼlim tashkiloti 
tarbiyalanuvchilari bugun sogʻlom hayotga 
qaytayotgani qanchadan qancha oilalar, ota-
onalarga quvonch, umid baxsh etmoqda.

Shuningdek, Zarafshon shahri, Tomdi 
va Uchquduq tumanlaridagi yoshlar uchun 
zamonaviy 504 oʻrinli ixtisoslashtirilgan 
maktab-internati, Favvoralar sayilgohi, 
“Kamalak” akvaparki barpo etildi, “Neptun” 
suv havzasi qayta rekonstruksiya qilindi.

Uzoq yillik yana bir muammo — 
 Muruntov mahallasida 19 kilometr uzoqlikdan 
Muruntov — Toshquduq yoʻnalishida 3 ta 
nasos stansiyasi oʻrnatilib, aholiga ichimlik 
suv tarmogʻi tortib kelindi.

“Yangi Zarafshon” mahalla fuqarolar 
yigʻinida “Obod mahalla — obod koʻcha 
— obod xonadon” mezoni asosida 
obodonlashtirish, bunyodkorlik ishlari 
bajarilib, uzoq yillar eʼtibordan chetda qolgan 
mahalla yangicha qiyofa kasb etdi.

“Koʻrib turibsizlar, yangi Oʻzbekistonni 
barpo etish yoʻlida juda katta islohotlarni 
amalga oshiryapmiz. Hech bir soha eʼtibordan 
chetda qolayotgani yoʻq.

Lekin islohotlar qogʻozda qolib ketmasligi 
kerak. Vazirlik va tarmoq rahbarlari, hokimlar 
joylarda ularning ijrosini soʻzsiz taʼminlashi 
shart”, degan edi davlatimiz rahbari.

Qabul qilinayotgan har bir qonun va qarorlar 
ijrosini taʼminlash ustuvor vazifalardan, 
pirovard maqsad ham jamiyatimiz hayotidagi 
ijtimoiy-iqtisodiy munosabatlarni tubdan 
yaxshilash, munosib turmush darajasi va sifatini 
taʼminlash orqali xalqimizni rozi qilishdir.

Zero, har bir qonunchilik hujjati mazmunan 
aholi farovonligini taʼminlash, “Inson qadri 
uchun” ustuvor tamoyilini toʻla roʻyobga 
chiqarishni nazarda tutadi.

Aholi turmush darajasini yuksaltirish borasidagi islohotlarning 
samaradorligi ularni amalga oshirishga qaratilgan hujjatlarning qatʼiy 
ijro intizomi bilan bevosita bogʻliq. Zero, qonun hujjatlari ijro etilmasa, 
oʻzining amaliy ahamiyatini yoʻqotadi va befoyda hujjatga aylanib qoladi.

Umuman olganda, oxirgi yillarda xalqaro 
reyting va indekslarga eʼtibor, yondashuv 
tubdan oʻzgardi. Ular bilan samarali 
ishlash boʻyicha huquqiy va institutsional 
mexanizmlar yaratildi.   

Mazkur yoʻnalishda parlament ishtiroki 
va nazorati faollashdi. 2020-2023-yillarda 
mamlakatimizning xalqaro reytinglardagi 
oʻrniga taʼsir qiluvchi 20 dan ortiq strategiya, 
5 ta kodeks, 35 ta qonun, 4 ta konsepsiya 
va 60 dan ziyod normativ- huquqiy hujjatlar 
qabul qilindi.

Xalqaro reyting va indekslarda Oʻzbekis-
tonning oʻrnini yaxshilash boʻyicha 
koʻrilayotgan choralar xususida davlat 
organlari rahbarlarining axborotlari mun-
tazam eshitib borilmoqda.

Buning qanday zarurati yoki afzallik 
jihati bor? Xalqaro reyting va indekslar 
mamlakatlarning jahon hamjamiyatidagi oʻrni va 
mavqeini belgilash, olib borilayotgan islohotlarga 
xolis baho berishda muhim ahamiyatga ega. 
Chunki ushbu koʻrsatkichlar mamlakatimizning 
muayyan soha, yoʻnalish va tarmoqlarini 
aniqlash va baholash vositasi hisoblanadi.

Xoʻsh, bu borada mamlakatimizda oʻtgan 
davr mobaynida qanday ishlar amalga 
oshirildi?

Yurtimizda ijtimoiy-iqtisodiy va siyo siy-
huquqiy sohalarda olib borilgan islohotlar 
natijasida bir qator  xal qaro reytinglarda 
ijobiy koʻrsatkichlarga erishildi. Xususan, 
iqtisodiyotning liberallashuvi va qulay 
investitsiya muhitining yaratilishi 
natijasida Iqtisodiy erkinlik indeksida 
mamlakatimiz 5 pogʻonaga koʻtarilib, 178 
mamlakat orasida 109-oʻrinni egalladi. 
Keyingi 7-yilda esa Oʻzbekiston ushbu 
yoʻnalishdagi oʻz koʻrsatkichlarini 57 
pogʻonaga yaxshiladi. 

Shuningdek, mamlakatimiz eksport 
salohiyatining yuksalishi, texnologik jihatdan 
takomillashtirilishi va modernizatsiya qili-
nishi natijasida BMTning Raqobatbardosh 
sanoat unumdorligi indeksida 2020-yilda 152 
mamlakat orasida 92-oʻrinni, MDH davlatlari 
orasida esa 5-oʻrinni egallagan boʻlsa, 
keyingi 3-yil davomida oʻz koʻrsatkichlarini 
5 pogʻonaga yaxshilab, 2023-yilda 87-oʻringa 
koʻtarildi.

Savdo, logistika sohasidagi muammolarni 
bartaraf etish borasida olib borilgan chora-
tadbirlar Logistika samaradorligi indeksida 
mamlakatimiz pozitsiyasini 11 pogʻonaga 
yaxshilab, 139 davlat orasida 99-oʻrindan 
88-oʻringa koʻtarilish imkonini berdi. 

Iqtisodiyot tarmoqlari va ijtimoiy 
soha, shu jumladan, qishloq xoʻjaligi, 
energetika, qurilish, taʼlim, sogʻliqni 
saqlash va boshqa koʻplab sohalarda 
olib borilgan innovatsion va texnologik 
rivojlanish Oʻzbekistonning Global 
innovatsiyalar indeksidagi koʻr-
satkichlarining yaxshilanishiga olib 

yaxshilab, 142 mamlakat orasida 78-oʻrinni 
egalladi.

Mazkur yoʻnalishdagi ishlarni sifat va 
samaradorlik jihatidan yangi bosqichga olib 
chiqish, xususan, parlament vakolatlarini 
kuchaytirish maqsadida joriy yil 19-iyunda 
davlatimiz rahbarining “Xalqaro reyting 
va indekslar bilan ishlash tizimini 
takomillashtirish hamda ushbu sohada 
parlament nazoratini kuchaytirish boʻyicha 
qoʻshimcha chora-tadbirlar toʻgʻrisida”gi 
farmoni qabul qilindi.

Farmon bilan Xalqaro reyting va 
indekslar bilan ishlash boʻyicha respublika 
kengashining Senat raisi boshchiligidagi 
yangilangan tarkibi tasdiqlandi va vazifalari 
belgilandi. Shuningdek, respublika 
kengashining har yili Oliy Majlis Senatida 
Oʻzbekiston Respublikasining ustuvor 
xalqaro reyting va indekslardagi oʻrni 
yaxshilanishi toʻgʻrisidagi milliy maʼruzani 
muhokama qilish tartibini joriy etish haqidagi 
taklifi maʼqullandi.

Hujjatga muvofiq, Oliy Majlis Senatiga 
ustuvor xalqaro reyting va indekslar 
roʻyxatini hamda samaradorlikning eng 
muhim koʻrsatkichlarini tasdiqlash vazifasi 
belgilangan.

Oliy Majlis Senatining 55-yalpi majlisida 
mamlakatimiz uchun 15 ta ustuvor xalqaro 
reyting va indeks, masʼul vazirlik va idoralar 
roʻyxatlari hamda 2030-yilga qadar ustuvor 
boʻlgan xalqaro reyting va indekslarda 
mamlakatimizning oʻrnini yaxshilash 
boʻyicha maqsadli koʻrsatkichlarni tasdiqlash 
koʻzda tutilgan qaror qabul qilindi.

Ustuvor xalqaro reyting va indekslar 
quyidagilar:

— Iqtisodiy erkinlik indeksi; 
— Iqtisodiy hamkorlik va taraqqiyot 

tashkilotining (IHTT) mamlakatlarga xos 
xatarlarni tasniflash tizimi; 

— Inson kamoloti indeksi; 
— Logistika samaradorligi indeksi;
— Elektron hukumatni rivojlantirish 

reytingi; 
— Statistik samaradorlik koʻrsatkichlari; 
— Raqobatbardosh sanoat unumdorligi 

indeksi;
— Global innovatsiya indeksi; 
— Barqaror rivojlanish maqsadlari 

indeksi; 
— Ayollar, biznes va qonun indeksi;
— Suveren kredit reytinglari;
— Huquq ustuvorligi indeksi; 
— Korrupsiyani qabul qilish indeksi;
— Matbuot erkinligi indeksi;
— Boshqaruv sifati indikatorlari.
Qarorda ustuvor xalqaro reyting va 

indekslarda mamlakatimizning oʻrnini 
yaxshilash boʻyicha maqsadli koʻrsatkichlarni 
(59 ta indikator) tasdiqlash nazarda 
tutilmoqda. Bu borada kutilgan natijalarga 
erishish uchun mutasaddi vazirlik va idoralar 
rahbarlari shaxsan masʼul etib belgilandi.

Oʻz navbatida, Xalqaro reyting va 
indekslar bilan ishlash boʻyicha respublika 
kengashi ishchi organlari hisoblangan 
Iqtisodiyot va moliya vazirligi hamda 
Adliya vazirligiga ustuvor xalqaro reyting va 
indekslar boʻyicha maqsadli koʻrsatkichlarga 
erishilishini doimiy monitoring qilib 
borish, past koʻrsatkichli indikator va sub-
indikatorlar boʻyicha soha va tarmoqlarda 
mavjud tizimli kamchiliklarni bartaraf etish 
yuzasidan takliflar kiritib borish, xalqaro 
miqyosda tan olingan xalqaro reyting 
va indekslar metodologiyalarini hamda 
ularning mamlakatimizda olib borilayotgan 
islohotlarga taʼsirini chuqur oʻrgangan holda 
ularni ustuvor etib belgilash boʻyicha har yili 
Senatga takliflar kiritib borish, shuningdek, 
mamlakatimiz ustuvor xalqaro reyting va 
indekslardagi oʻrni yaxshilanishi toʻgʻrisidagi 
milliy maʼruzani joriy yil oxiriga qadar 
Respublika kengashiga kiritish borasida 
vazifalar belgilandi.

Shuni ham alohida taʼkidlash kerakki, 
xalqaro reyting va indekslar bilan ishlashning 
eng samarali yoʻllaridan biri bu — targʻibot. 
Yaʼni mamlakatimizda olib borilayotgan 
islohotlar va ularning amaliy natijalarini, 
avvalo, xalqimizga, qolaversa, xalqaro 
hamjamiyatga koʻrsata bilish zarur.

KoʻrsatKichlarni yaxshilash bizga nima beradi?

Xalqaro reyting va indekslar mamlakatlar, jamiyatlar rivojlanish surʼati 
hamda tendensiyalarini koʻrsatib turuvchi muhim koʻrsatkichlar hisoblanadi. 
Prezidentimiz tashabbusi bilan boshlangan tizimli islohotlar bois, xalqaro 
reytinglarda mamlakatimiz oʻrni tobora yaxshilanib bormoqda. 

Qobil TURSUNOV,
Oliy Majlis Senatining Budjet va iqtisodiy islohotlar masalalari 
qoʻmitasi raisi oʻrinbosari

Sharh

Mamlakatimiz eksport salohiyatining yuksalishi, texnologik 
jihatdan takomillashtirilishi va modernizatsiya qilinishi 
natijasida BMTning Raqobatbardosh sanoat unumdorligi 
indeksida 2020yilda 152 mamlakat orasida 92oʻrinni, MDH 
davlatlari orasida esa 5oʻrinni egallagan boʻlsa, keyingi 
3yil davomida oʻz koʻrsatkichlarini 5 pogʻonaga yaxshilab, 
2023yilda 87oʻringa koʻtarildi.

“

keldi.  Oʻzbekiston mazkur indeksda 132 
davlat orasida 93-oʻrindan 82-oʻringa 
koʻtarildi.

Davlat xizmatlari raqamlashtirilishi, 
dav lat organlari faoliyatiga elektron tex-
nologiyalarning keng joriy qilinishi nati-
jasida Elektron hukumatni rivojlantirish 
reytingida respublikamiz oʻz koʻrsatkichini 
18 pogʻonaga yaxshilab, 193 davlat orasida 
69-oʻrinni egalladi va bu borada “juda yuqori 
rivojlanuvchi” mamlakatlar qatoriga kirdi.

Korrupsiyaga qarshi kurashish borasida 
olib borilayotgan islohotlarimiz Korrupsiyani 
qabul qilish indeksidagi koʻrsatkichlarimizga 
ijobiy taʼsir koʻrsatdi. Masalan, ushbu 
indeksda 180 davlat orasida Oʻzbekiston 
koʻrsatkichlari 2020-yildagi 146-oʻrindan 
2024-yilda 121-oʻringa olib chiqilishiga 
erishildi. Umuman olganda, soʻnggi 7-yilda 
ushbu indeksdagi mamlakatimiz oʻrni 36 
pogʻonaga koʻtarildi. 

Bundan tashqari, huquq ustuvorligini 
taʼminlash, inson huquq va erkinliklarini 
ishonchli himoya qilish borasida olib 
borilgan islohotlar natijasida Huquq 
ustuvorligi indeksida Oʻzbekiston keyingi 
uch yilda oʻz koʻrsatkichlarini 14 pogʻonaga 

“yangi zarafshon” mahalla fuqarolar yig‘inida 
“obod mahalla — obod ko‘cha — obod xonadon” 
mezoni asosida obodonlashtirish, bunyodkorlik 
ishlari bajarilib, uzoq yillar eʼtibordan chetda 
qolgan mahalla yangicha qiyofa kasb etdi.

XALQARO REYTING VA INDEKSLAR

sHaXsiY Mas’uLiYat, MustaHkaM 
intizOM – saMaraDOrLik OMiLi

Ayni paytda universitetda 3 ta davlat bilan jami 7 ta qoʻshma dastur asosida kadrlar 
tayyorlanmoqda. Bular Belarus davlat pedagogika universiteti, Qozon Federal universiteti 
hamda Qaragʻanda universiteti hisoblanadi. 20242025oʻquv yilidan boshlab Qozogʻiston 

Respublikasi Xoja Ahmad Yassaviy nomidagi QozoqTurk xalqaro universiteti bilan qoʻshma 
dastur asosida kadrlar tayyorlash yoʻlga qoʻyiladi.

Aholi salomatligi

— Sil kasalligini aniqlashda laboratoriya 
tekshiruvlari muhim sanaladi. Zamonaviy 
uskunalarda tekshiruv natijasi ishonchli boʻlib, 
bugun viloyat ftiziatriya va pulmonologiya 
markazi ana shunday laboratoriya moslamalari 
bilan taʼminlanmoqda, — deydi Surxondaryo 
viloyati ftiziaterapiya va pulmonologiya 
markazi shifokori, viloyat bosh pulmonologi 
Akbar Xolboyev. — Yaqinda qondan oʻpka 
silini aniqlaydigan yangi moslama olib kelindi. 
Germaniyada ishlab chiqarilgan ushbu tibbiy 
jihoz 3 sutka davomida oʻpka silining yashirin 
turini ishonchli va tezkor aniqlab beradi. 
Bu bemorga oʻz vaqtida samarali yordam 
koʻrsatish imkonini yaratadi.

Bugungi kunda yurtimizda turli mulkchilik 
shaklidagi 200 dan ziyod oliy taʼlim muassasasi 
faoliyat koʻrsatmoqda. Ularning 114 tasi davlat, 
68 tasi nodavlat hamda 29 tasi xorijiy oliy taʼlim 
tashkilotidir. Oliy taʼlim tizimida tahsil olayotgan 
talabalar soni 1 million 150 mingga yaqinlashib, 
yirik universitetlarda allaqachon 25 mingdan 
ortiq talaba oʻqiyapti. Ularning qariyb 30 foizi 
ilmiy unvon va darajalarga ega, 10 mingdan ziyod 
professor-oʻqituvchi esa faoliyat yuritmoqda.

Prezidentimizning tegishli farmoniga koʻra, 
Nizomiy nomidagi Toshkent davlat pedagogika 
universiteti 2022-yildan Maktabgacha va maktab 
taʼlimi vazirligi tasarrufiga oʻtkazilib, pedagogika 
yoʻnalishi boʻyicha oʻquv das turlarni ishlab 
chiqishda yetakchi oliy taʼlim muassasasi etib 
belgilangan. 

Farmon qabul qilingan yili davlatimiz 
rahbarining taʼlim sifatini oshirish, universitet 
faoliyatiga ilgʻor taʼlim dasturlarini joriy 
qilish hamda zamonaviy bilim va pedagogik 
texnologiyalarni qoʻllash koʻnikmalariga ega 
boʻlgan yuqori malakali mutaxassislar tay-
yorlashning samarali tizimini yoʻlga qoʻyish 
maqsadida universitet faoliyatini takomillashtirish 
boʻyicha qoʻshimcha chora-tadbirlar bora-
sidagi qarori qabul qilindi. Universitetni 
2022-2026-yillarda transformatsiya qilish va 
kompleks rivojlantirish dasturi tasdiqlandi hamda 
erishiladigan maqsadli koʻrsatkichlar belgilandi. 
Oliy taʼlim muassasasi 2023-yildan akademik, 
tashkiliy-bosh qaruv hamda moliyaviy mustaqillik 
prinsip lari asosida faoliyat yuritishi belgilandi. 

Universitet oliy pedagogik taʼlim sohasida 
olib borilayotgan islohotlarda faol ishtirok 
etib kelmoqda. Oʻtgan qisqa davr mobaynida 
zamonaviy taʼlim dasturlarini ishlab chiqish, 
yuqori malakali professional kadrlar tayyorlashni 
yangi bosqichga koʻtarish, pedagogika sohasida 
taʼlim, ilm-fan va amaliyot uygʻunligini taʼminlash 
borasida koʻplab yutuqlarga erishildi. Xususan, 
barcha pedagog kadrlar tayyorlaydigan oliy taʼlim 
muassasalari uchun oʻquv-meʼyoriy hujjatlarni 
ishlab chiqish, tegishli tartibda muhokama qilish 
va tasdiqqa kiritish boʻyicha oliy taʼlimning 
“taʼlim” sohasi uchun muvofiqlashtiruvchi 
soha kengashi tuzildi. Kengashga turdosh oliy 
taʼlim muassasalari yetakchi mutaxassislari 
bilan bir qatorda kadr buyurtmachilari va xorijiy 
mutaxassislar ham jalb etildi.

Oliy pedagogik taʼlim sohasida nazariya va 
amaliyot uygʻunligini taʼminlash maqsadida 
2022-2023-oʻquv yilidan boshlab universitetning,  
2023-2024-oʻquv yilidan barcha pedagogika 
oliygohlarining kunduzgi taʼlim shaklida tahsil 
olayotgan ikkinchi, uchinchi va toʻrtinchi bosqich 
talabalari uchun haftalik oʻquv mashgʻulotlari 
“4+2”, jumladan, darslarning toʻrt kuni oliy taʼlim 
muassasasida, ikki kuni umumiy oʻrta taʼlim 
muassasalarida amaliyot oʻtash tartibida olib 
borilmoqda. Bu boʻyicha zarur oʻquv-meʼyoriy va 
huquqiy hujjatlar ishlab chiqilib, aprobatsiyalardan 
oʻtkazildi hamda toʻplangan tajribalar asosida 
takomillashtirish jarayonlari davom etmoqda.

Bakalavriat taʼlim yoʻnalishlari va magis-
tratura mutaxassisliklari oʻquv-rejalaridagi 

fanlar soni nomutaxassislik fanlar  hisobiga 
bosqichma-bosqich kamaytirildi, asosiy boʻl-
magan fanlar tanlov fanlari roʻyxatiga kiritilib, 
mustaqil taʼlim salmogʻi oshirildi. Shuningdek, 
fan dasturlari mazmuni kasbiy standartlar, kadr 
buyurtmachilari takliflari va xorijiy tajribalar 
asosida takomillashtirildi hamda talabalarda 
amaliy koʻnikmalarni shakllantirishga yoʻ-
naltirildi. Talabalarning ilmiy tadqiqot va 
kasbiy koʻnikmalarini oshirish maqsadida dars 
jarayonlariga soha mutaxassislari va olimlari jalb 
qilinmoqda.

Oliygohda boshqaruv va oʻquv jarayonlari 
toʻliq raqamlashtirildi. HEMIS — “Oliy 
taʼlim jarayonlarini boshqarish” axborot tizimi 

tarixida ilk marotaba professor-oʻqituvchilarning 
ilmiy salohiyati 60 foizga (2020-yilda 39 foiz 
edi) yetkazildi. Muhimi, ilmiy darajaga ega 
kadrlar yosh koʻrsatkichi oʻrtacha 48 yoshni 
tashkil qildi. Bu koʻrsatkich 2020-yilda 52 yosh 
edi. Kafedralarda yosh olimlar soni 140 nafardan 
oshdi.

2024-yilda tashkil etilgan “Maktabgacha 
taʼlim” ilmiy-amaliy markazida maktabgacha 
taʼlim tashkilotlarida kichik guruhlarda 
foydalanish uchun 20 dan ortiq koʻrgazmali-
qoʻgʻirchoq mahsulot turlari maketi 
yaratilgan boʻlsa, “Konveksion rivojlantirish” 
ilmiy-amaliy markazida alohida yordamga 
muhtoj bolalar ijtimoiy adaptatsiyasiga 
koʻmaklashuvchi 10 ta trening-dastur 
ishlab chiqilib, sinovdan oʻtkazilmoqda. 
Universitet ilmiy izlanuvchilari tomonidan 
olib borilayotgan tadqiqot faoliyati natijasida 
talabalar mustaqil fikrlashga oʻrgatildi, 
ularning shaxsiy pozitsiyasini faollashtirishga 
erishildi.

Oliy oʻquv yurtimiz professor-oʻqituvchilari 
tomonidan 2024-yil boshidan avgust oyigacha 
350 ta xorijiy, 518 ta respublika miqyosida ilmiy 
maqola, 71 ta monografiya nashr  qilindi va 49 
ta dasturiy mahsulotga guvohnomalar olindi. 
Universitetda OAK roʻyxatiga kiritilgan 2 ta — 
“Pedagogika” va “TDPU ilmiy axborotlari” ilmiy 
jurnallari mavjud boʻlib, ularning mazmuni va  
sifatiga qoʻyiladigan talablar oshirildi. Natijada 
2024-yilda mazkur jurnallar tahrir hayʼatiga 8 
nafar xorijlik mutaxassis jalb qilindi va ingliz 
tilida 20 dan ortiq ilmiy maqola nashr etildi.

Pedagogika sohasida dissertatsiya tay-
yorlayotgan talabgorlarning har biri bilan 
individual ravishda ish olib borildi. Tajriba-sinov 
ishlarini oʻtkazish uchun 148 ta tashkilotda 
sharoitlar yaratib berildi, 68 nafar talabgorning 
tajriba-sinov ishi amaliyotga tatbiq etilgani 
toʻgʻrisida vakolatli tashkilotlardan dalolatnomalar 
olindi.

2024-yil davomida universitetda oʻtkazilgan 
ilmiy tadbirlarda hamkorlik oʻrnatilgan 
tashkilotlardan 348 nafar umumiy oʻrta taʼlim 
maktabi, 451 nafar oliy taʼlim muassasasi va 70 
nafardan ortiq professional taʼlim muassasasi 
vakillari ishtirok etdi. Eʼtiborlisi, mazkur 
tadbirlarda 52 nafar xorijlik mutaxassisning ham 
bevosita qatnashishiga erishildi.

Ilmiy-innovatsion ishlarni tijoratlash ti-
rish yoʻnalishi boʻyicha 2024-yilning avgust 
oyi holatiga 9 milliard  soʻmga yaqin mablagʻ 
ishlab topildi. Universitetda Jahon banki 
akademik innovatsiyalar fondining “Oliy taʼlim 
muassasalarida pedagogika va psixologiya fanini 
oʻqitish amaliyoti va ong osti sohasiga doir taʼlim 
berish jarayonini takomillashtirish” nomli granti 
doirasida tashkil etilgan “Psixofiziologiya” hamda 
“Psixologik xizmat” ilmiy laboratoriyalarida 
nafaqat respublikamiz, balki xorijlik 
izlanuvchilarning tajriba-sinov ishlari sinovdan 
oʻtkazilmoqda.

Barqaror rivojlanish maqsadlarini amalga 
oshirishda universitet oliy taʼlim muassasalari 
taʼsirini baholovchi THE Impact Rankings 
xalqaro reytingidan joy oldi. 2023-yil uchun QS 
Osiyo universitetlar reytingida Toshkent davlat 
pedagogika universiteti TOP-1000 talikdagi 
kuchli universitetlar qatoridan munosib oʻrin 
egalladi. Malayziyaning Kuala-Lumpur shahrida 
oʻtkazilgan “QS Higher Education Summit Asia 
Pacific 2023” sammiti doirasida QS reyting 
tashkiloti Osiyo universitetlarining 2024-yil 
uchun reyting natijalariga koʻra, Toshkent davlat 
pedagogika universiteti oʻzining xalqaro statusini 
yanada mustahkamladi. 

UI GreenMetrik  — oliy taʼlim muassasalari 
faoliyati reytingini aniqlashga qaratilgan tuzilma 
boʻlib, 2010-yilda Indoneziya universiteti 
tomonidan taʼsis etilgan. Mazkur reyting tizimida 
ekologik xavfsizlik va bu doiradagi ilmiy 
tadqiqotlar natijadorligi asosiy indikator sifatida 
belgilangan. 2023-yilda mazkur reyting dasturi 
tanlovida dunyo boʻyicha jami 1050 ta oliy 
taʼlim muassasasi ishtirok etgan boʻlib, bizning 
universitetimiz respublika oliy taʼlim muassasalari 
orasida 4-oʻrinni, jahon miqyosida esa 353-oʻrinni 
egalladi.

Hozirda budjetdan tashqari mablagʻlar 
hisobiga startap loyihalari asosida tijoratlashtirish 
salohiyati yuqori boʻlgan yangi mahsulotlar 
va texnologiyalarni yaratish orqali ilmiy 
tadqiqot natijalarini amaliyotga joriy etish 
bilan shugʻullanuvchi “spin-off” va “spin-
out” korxonalarini tashkil etish, akademik 
tadbirkorlikni rivojlantirish boʻyicha maqsadli 
ishlar olib borilmoqda.

Professor-oʻqituvchilarimiz  shaxsiy, kas-
biy axborot maydonini Scopus, Science-Direct, 
Web of Sience tizimlari asosida takomillashtirish 
koʻnikma va malakalariga ega boʻlib, mavjud 
nazariy bilimlar va amaliy tajribalarni tahlil qilish, 
taqqoslash orqali muammoni hal etish yoʻllarini 
topish, bilimlarni mustahkamlash, takrorlash, 
baholash, mustaqil, tanqidiy fikrlash, nostandart 
tafakkur qilish koʻnikmalari rivojlantirilmoqda.

Yetakchi xorijiy oliy taʼlim va ilmiy- tadqiqot 
muassasalari bilan samarali aloqalar oʻrnatish 
va xorijiy professorlarni oʻquv jarayoniga keng 
jalb qilish boʻyicha ham qator ishlar amalga 
oshirib kelinayotir. Universitet dunyoning 25 
ta yetakchi mamlakatining 53 dan ortiq xorijiy 
oliy taʼlim muassasasi bilan qoʻshma hamkorlik 
memorandumlari imzolagan. Shundan 20 dan ortiq 
xorijiy OTM dunyoning TOP-1000 universitetlari 
roʻyxatiga, 30 dan ziyod OTM esa Osiyoning 
TOP-1000 universitetlari roʻyxatiga kirgan. Ushbu 
memorandumlarni imzolagan xorijiy universitetlar 
bilan qoʻshma taʼlim dasturlari, professor-
oʻqituvchilar va talabalarning akademik mobil 
almashinuvi, qoʻshma xalqaro konferensiya, 
seminar va davra suhbatlari, hamkorlikda oʻquv 
va metodik qoʻllanmalar yaratish, ilmiy ishlar 
boʻyicha rahbar tayinlash va himoyalar oʻtkazish, 
tajriba almashish va bosh qa yoʻnalishlarda 
yaqindan hamkorlik qilib kelinmoqda.

Hozir universitetda Xitoy, Janubiy Koreya, 
Rossiya, Turkiya, Ozarbayjon, Ukraina, Isroil, 
Suriya, Qozogʻiston, Qirgʻiziston, Tojikiston, 
Turkmaniston kabi 15 dan ortiq davlatdan 145 
nafar xorijiy talaba tahsil olyapti. Ularning 71 
nafari 2023-2024-oʻquv yilida qabul qilingan 
boʻlsa, 2024-2025-oʻquv yilida ham 80 nafardan 
ziyod xorijiy fuqaro universitetda oʻqish istagida 
hujjat topshirgan. 

Ayni paytda universitetda 3 ta davlat bilan 
jami 7 ta qoʻshma dastur asosida kadrlar 
tayyorlanmoqda. Bular Belarus davlat pedagogika 
universiteti, Qozon Federal universiteti 
hamda Qaragʻanda universiteti hisoblanadi. 
2024-2025-oʻquv yilidan boshlab Qozogʻiston 
Respublikasi Xoja Ahmad Yassaviy nomidagi 
Qozoq-Turk xalqaro universiteti bilan qoʻshma 
dastur asosida kadrlar tayyorlash yoʻlga qoʻyiladi.

2023-2024-oʻquv yili davomida universitetning 
xorijiy oliy taʼlim muassasalari bilan imzolangan 
hamkorlik memorandumlari doirasida 83 
nafar xorijiy talaba akademik almashinuv 

dasturlari doirasida taʼlim oldi. Shuningdek, 
universitetning 39 nafar talabasi xorijiy oliy taʼlim 
 muassasalarining  tegishli yoʻnalishlarida oʻqishini 
davom ettirib keldi. 

Hamkorlik memorandumlari asosida 
2024-yilda universitetning 200 dan ziyod 
professor-oʻqituvchisi hamda rahbariyati 
AQSH, Buyuk Britaniya, Germaniya, Janubiy 
Koreya, Xitoy, Rossiya, Qozogʻiston, Tojikiston, 
Qirgʻiziston, Polsha, Gruziya, Ozarbayjon, 
Turkiya davlatlarining oliy taʼlim muassasalarida 
tashkil etilgan forum va xalqaro konferensiyalarda 
ishtirok etdi, malaka oshirish va talabalarga 
maʼruza oʻqish uchun xizmat safarida boʻldi.

2024-yil davomida xorijiy oliy taʼlim 
muassasalari bilan imzolangan memorandumlar 
doirasida AQSH, Rossiya, Belarus, Ukraina, 
Janubiy Koreya, Xitoy, Pokiston, Ozarbayjon, 
Qozogʻiston, Tojikiston, Qirgʻiziston nufuzli 
oliy taʼlim muassasalarining 53 nafardan ortiq 
professor-oʻqituvchisi universitetimiz talabalariga 
maʼruza oʻqish, seminarlar oʻtkazish, mahorat 
darslarini tashkil etish va mahalliy professor-
oʻqituvchilar bilan tajriba almashish maqsadida 
yurtimizga tashrif buyurdi.

2022-yilda universitet va AQSHning 
Arizona shtati universiteti oʻrtasida imzolangan 
memorandum doirasida har yili yoz oylarida 
Arizona shtati universiteti Kritik tillar institutida 
oʻzbek tili va madaniyati fanidan tahsil olgan 
amerikalik talabalar  TDPUda ushbu fanni 
oʻrganishni davom ettiradi, til amaliyotini 
oʻtkazadi. Mazkur loyiha uchun soʻnggi uch 
yil davomida AQSHdagi hamkor universitet 
tomonidan TDPU hisobiga jami 565 million 
soʻm pul mablagʻi oʻtkazildi. 2022-yilda 2 
nafar, 2023-yilda 3 nafar va 2024-yilda 5 nafar 
amerikalik talaba universitetimizda oʻzbek tili 
boʻyicha tashkil qilingan kurslarda tahsil oldi 

va rejalashtirilgan dasturlarni muvaffaqiyatli 
oʻzlashtirdi.

Germaniyaning Xalle shahridagi Ming Cheng 
institutida Toshkent davlat pedagogika universiteti 
uchun maxsus tashkil etilgan muhim tadbir boʻlib 
oʻtdi. Tadbirda birinchi nemis-oʻzbek fakultetini 
tashkil etish toʻgʻrisidagi shartnoma va yana 
bir qancha xalqaro hamkorlik shartnomalari 
imzolandi. Ushbu fakultet Germaniya va 
Oʻzbekiston oʻrtasida akademik almashinuv va 
hamkorlik uchun muhim maydonga aylanishi 
kutilmoqda.

Universitetda maʼnaviy-maʼrifiy ishlarni tizimli 
tashkil etishga ham alohida eʼtibor qaratilyapti. 
Talabalarning oʻquv jarayonidan tashqari boʻlgan 
faoliyatini hamda boʻsh vaqtlarini mazmunli tashkil 
qilish maqsadida universitet professor-oʻqituvchilari 
tomonidan jami 200 dan ortiq kasbiy va ijodiy 
toʻgarak, 6 ta klub tashkil etilgan. 

Maʼnaviy-maʼrifiy sohada “Besh muhim 
tashabbus” doirasida turli tadbir, festival, ijtimoiy 
aksiya va profilaktik targʻibot tadbirlari oʻtkazildi. 
Birgina 2023-2024-oʻquv yili davomida Adiblar 
xiyobonida “Milliy qadriyatlar” sayli hamda 
“Maʼrifat ulashib” loyihasi doirasida universitet 
tomonidan 100 dan ortiq maʼnaviy-maʼrifiy tadbir 
tashkil etilib, oʻn mingdan  ziyod talaba qamrab 
olindi. 

Huquqbuzarlik va jinoyatchilikning oldini 
olish maqsadida “Jaholatga qarshi maʼrifat”, 
“Giyohvandlik asr vabosi”, “Yoshlar oʻrtasida 
jinoyatchilikning oldini olish”, odam savdosi, 
OITS kabi mavzularda huquqni muhofaza qiluvchi 
organ xodimlari, mutasaddi tashkilotlar soha 
mutaxassislari ishtirokida profilaktik tadbirlar 
tashkil qilib kelinmoqda. 

Yuqoridagilardan xulosa qilib aytish mumkinki, 
oliy taʼlim sohasida amalga oshirilayotgan 
islohotlar oʻz samarasini bera  boshladi. Shubhasiz, 
mazkur natijalar koʻlami kengayib boradi va 
pedagogika sohasida sifatli kadrlar tayyorlanishini 
taʼminlaydi.

Abdugʻaffor QIRGʻIZBOYEV,
tarix fanlari doktori, 
professor

Prezidentimizning 2023-yil 20-yanvar-
dagi “2023-2026-yillarda ftiziat riya va 
pulmonologiya xizmatini yanada rivojlantirishga 
qaratilgan chora-tadbirlar toʻgʻrisida”gi  qarori 
mazkur yoʻnalishdagi ishlarning bosh huquqiy 
asoslaridan biridir. Qarorga koʻra, Respublika 
ixtisoslashtirilgan ftiziatriya va pulmonologiya 
ilmiy-amaliy tibbiyot markazi  ftiziatriya va 
pulmonologiya kasalliklarini profilaktika 
qilish, tashxis qoʻyish, davolash hamda yuqori 
 malakali  mutaxassislarni tayyorlash boʻyicha 
bosh muas sasa etib belgilangan hamda unga 
qoʻshimcha 10 ta vazifa yuklatilgan.

— Qaror doirasidagi ishlar ifodasi sifatida 
yangidan diagnostika boʻlimi uchun zamonaviy 

bino qurilmoqda. Pulmonologiya boʻlimi 
qayta taʼmirlanib, zamonaviy jihozlar bilan 
taʼminlanadi, — deydi  Akbar Xolboyev. — 
Tungi uyqu sifati va nafas olish funksiyasi 
buzilishlarini tashxislash va davolash maqsadida 
hududiy ftiziatriya va pulmonologiya markazlari 
negizida “Uyqu apnoe” maktablarini tashkil 
qilish ishlari amalga oshirilmoqda. 

Viloyatning olis va chekka hududlari 
aholisini tibbiy skriningdan oʻtkazish 
maqsadida “Oʻpka salomatligi” mobil 
brigadalari tashkil etilmoqda. Bunda 
mikroavtobuslarning xaridi mahalliy budjet, 
asbob- uskunalar xaridi esa xalqaro grantlar 
hisobidan amalga oshirilayotir.

Shu kunlarda markazga viloyat 
hokimligi tashabbusi bilan “Oʻpka 
salomatligi mobil kompleksi” joylangan 
avtobus topshirildi. Unda koʻchma 
rentgen apparati va laboratoriya 
moslamalari boʻlib, olis hududlarda 
oʻtkaziladigan tibbiy koʻrik hamda yotib 
qolgan bemorlarni joyiga borib tekshiruv 
oʻtkazish imkoniyati mavjud.

Markazning rentgen boʻlimi uchun ham 
yangi bino qad rostlamoqda. Davolash 
boʻlimlari rekonstruksiya qilinib, bemorlar 
uchun zarur sharoitlar yaratilmoqda. Maqsad 
esa bitta — eng chekka hududlarda ham aholi 
salomatligini asrash. 

Sarvar TOʻRAYEV, 
“Yangi Oʻzbekiston” muxbiri

Yurtimizda aholi salomatligini 
muhofaza qilish va oʻpka sili 

infeksiyasidan himoyalash, 
tuberkulyoz va oʻpkaning nospetsifik 

kasalliklari tarqalishining oldini 
olish boʻyicha aniq maqsadli chora

tadbirlar belgilangan. Buning 
natijasida kasallikka qarshi kurashish, 
aholi xabardorligini oshirish boʻyicha 

salmoqli natijalarga erishildi. 
Shunday boʻlsada, hamon qator, 

jumladan, kasallikning yashirin 
shakllari tarqalishi muammolariga 

duch kelinmoqda. Bunday holatlarni 
bartaraf etish maqsadida rivojlangan 

davlatlar tajribasi mamlakatimizda 
keng ommalashtirilyapti, eng 

zamonaviy tibbiy asbobuskunalar, 
laboratoriya jihozlari olib kelinyapti.

bosqichma-bosqich joriy qilinib,  akademik 
faoliyat, xususan, talabaning davomat hisoboti, 
oʻzlashtirish qaydnomasi va reyting daftarchasi, 
shuningdek, guruh jurnali, dars va imtihon 
jadvallari raqamlashtirildi. 

Talabalarga toʻlov-shartnomalar va stipendiya 
toʻlovlari toʻgʻrisidagi maʼlumotlarni tizim orqali 
elektron shaklda taqdim etish yoʻlga qoʻyildi.  
HEMIS platformasida professor-oʻqituvchilarning 
ilmiy loyihalari, maqolalari, ilmiy-uslubiy nashrlari, 
ilmiy izlanuvchilar toʻgʻrisidagi maʼlumotlar bazasi 
shakllantirildi. Boshqaruv kadrlari, professor-
oʻqituvchilar tarkibi va talabalar toʻgʻrisidagi 
maʼlumotlarni yuritish hamda tegishli hisobotlarni 
tayyorlash jarayonlari ham kompyuter zimmasiga 
yuklandi. Ilmiy tadqiqotlarning ustuvor yoʻnalishlari 
tubdan qayta koʻrib chiqildi. Bunda “son miqdoridan 
— sifat miqdoriga, nazariy tavsiyadan — amaliy 
natijadorlikka” tamoyili ustuvor ahamiyat kasb 
etdi. Xususan, ilm-fan sohasida boshqaruv va 
monitoring olib borish tizimini takomillashtirish, 
ilmiy faoliyatni moliyalashtirishning muqobil 

manbalarini diversifikatsiyalash nafaqat peda-
gogika,  balki psixologiya, tarix, aniq va tabiiy fanlar 
sohasida yuqori malakali ilmiy va ilmiy-pedagogik 
kadrlar tayyorlash hamda ularni ilmiy faoliyatga 
yoʻnaltirish,  zamonaviy axborot muhitini shakl-
lantirish kabi ustuvor vazifalar borasida qator 
harakat dasturlari hamda chora-tadbirlar rejalari 
ishlab chiqildi. 

Respublikamizdagi 14 ta pedagog kadrlar 
tayyorlovchi oliy taʼlim muassasalari bilan 
hamkorlikda ilmiy tadqiqot dasturi ishlab chiqildi. 
Pedagogika sohasining uzluksiz taʼlim tizimi uchun 
yuqori malakali pedagog kadrlarni tayyorlash 
nazariyasi va metodikasini takomillashtirish 
ustuvor yoʻnalishi doirasida barcha oliy taʼlim 
muassasalari uchun hududlarning xususiyatlari va 
taraqqiyot tendensiyalarini hisobga olgan holda 
harakat dasturi tayyorlandi.

Ilmiy-innovatsion ishlar infratuzilmasini 
ratsional tashkil etish natijasida universitet 

kasaLLik YasHirin 
keLaDiMi YOki OsHkOr, 

lekin uning oldini olish darkor

Bugunning gapi
Yangi Oʻzbekistonda oliy taʼlim tizimi takomillashib borayotgan 
sohalardan biri. Bu yoʻnalishdagi islohotlar zamonaviy bilim va 
yuksak maʼnaviyaxloqiy fazilatlarga ega, mustaqil fikrlaydigan 

yuqori malakali kadrlar tayyorlash jarayonini sifat jihatdan yangi 
bosqichga koʻtarishga xizmat qilmoqda.

OLIY TA’LIM ISLOHOTI –
SIFATLI KADR KAFOLATI

Oʻzbekiston mahallalari uyushmasi maʼlumotlariga koʻra, bugun yurtimizda 9452 ta mahalla faoliyat yuritmoqda. Bu 
yurtimizda shuncha kichik maʼmuriy hudud mavjud deganidir. Mahallalarda turli toifa insonlar yashaydi. Ularning 
orasida oʻziga toʻq, boybadavlat oilalar qatorida orzuumidlari boshqalardan kam boʻlmagan, ammo ularni amalga 

oshirish uchun qoʻli kaltalik qiladigan oilalar ham bor. Oʻzbek mahallasida bunday vaziyatda hech kim qoʻl qovushtirib 
turmaydi. Quvonch ham, tashvish ham oʻrtada!

Bosmaxona manzili: Oʻzbekiston, 100060. 

Nodir MAHMUDOV, 
“Yangi Oʻzbekiston” muxbiri

Keksalar o‘giti

Bolaligimda tengdoshlarim bilan koʻchani 
toʻldirib chopib yurganlarimiz, “berkinmachoq”, 
“yongʻoq”, “beshtepdi”, “beshtosh” va bosh-
qa  oʻyinlar ortidan goh quvonib, goh alamli 
yigʻlaganlarimizni esladim. Toʻy yo aza 
boʻlayotgan xonadonlarga hech kim chaqirmasa 
ham borib stol-stul uchun taxta va temir oyoqlar, 
qozon- oʻchoq, idish-tovoq, samovar-qasqonlarni 
gala- gala boʻlib tashiganlarimiz, evaziga har 
gal nahorgi oshlarda bizga alohida “ehtirom” 
koʻrsatilib, maʼraka egasining koʻrsatmasi 
bilan oshpaz amaki katta laganga uyib suzib 
bergan palovni talashib-tortishib yeganlarimiz 
xayolimdan oʻtdi. Yoki kimdir koʻcha ogʻziga 
qish uchun koʻmir tushirsa, qorakuyaga belanib 
yo qurilish uchun gʻisht, qum kelsa, hashar 
qilishimiz bir-bir koʻz oldimda gavdalanadi. 
Guzardagi choyxonada oq yaktak, garmdori gulli 
doʻppi kiygan moʻysafid bobolarimizga non-choy 
tashib  dastyorlik qilganlarimiz yodga tushadi. 
Nima qilmaylik, mahalla ulugʻlari, oqsoqollar, 
buvilarimizning boshimizni silab, “Barakallo, 
katta yigit boʻling, mullo yigit boʻling”, degan 
duolari bilan yakun topardi.

1995-yili Qorasaroy va Sagʻbon koʻchalari 
kengaytirilishi sabab biz yashaydigan xonadon 
ham “snos”ga tushib, koʻp qavatli uyga koʻchib 
ketganimizdan beri ancha vaqt oʻtdi. Oʻsha kezlari 
tugʻilgan goʻdaklar bugun 20-25 yoshdagi yigit-
qizlar na meni, na men ularni taniymiz. Lekin 
koʻchada qaysi yosh borki, menga salom berib 
oʻtyapti. 

Chamasi 10-11 yoshdagi bolaning ham 
salomiga alik olib, soʻradim:

— Ismingiz nima, bolakay?
— Shorasul!
— Kimning oʻgʻlisiz?
— Shomaqsud akaning 
— Shoumar akaning nabirasimisiz?
— Ha, dodamni taniysizmi?
— Taniyman, salom aytib qoʻying ularga.
Shorasul pishiqqina ekan, salomimni yetkazish 

uchun ismimni, kimligimni,  ota-buvasini qayerdan 
tanishimni obdan surishtirdi. Bolakayni beixtiyor 
hozir oʻzim istiqomat qiladigan koʻp qavatli 
uylardagi tengdoshlari bilan solishtirdim. Toʻgʻri, 
“dom”lardagi boshqaruv ham hozir mahalla 
tarkibiga kirgan, ammo odamlari, hayot tutumi, 
urf-odatlar, hamjihatlik, oqibat baribir farq 
qiladigandek tuyulaveradi, negadir.

Qoʻshnining haqqi
Mahallamizda hech kimning koʻcha eshigi 

(darvozali hovlilar sanoqli edi) kunduz kuni 
ichkaridan tanbalanmasdi. Bomdoddan to 
xuftongacha qoʻni-qoʻshnilar bir-birinikiga eshik 
qoqmay kirib-chiqib yuraverardi. Oʻzbekiston 
xalq yozuvchisi Oʻtkir Hoshimov taʼbiri bilan 
aytganda, “besh kishi kirsa, oltinchisi joy yetmay, 
bir oyoqda turadigan” kichkinagina hovlimizga bir 
kuni qoʻshnimiz Mirabror aka taqsimchada anjir 
koʻtarib kirib keldi. Bu payt otam goʻshtni sixga 
tortib, olovga qoʻyishga tayyorlayotgan, men 
qoʻraga oʻtin va koʻmir terib, yoqayotgan edim. 

— Oʻgʻlingiz anavi kuni xomligida yemoqchi 
boʻlgandi, pishganda yersan, deb uzdirmagandim. 
Manavi anjirdan yeb olinglar, — dedi  Mirabror 
aka menga imo qilib.

— Kel, bizga qarashib yubor. Hozir pishadi, 
kabobxoʻrlik qilamiz, — taklif qildi otam.

— Rahmat, ishlarim bor edi.
Esladim, tunov kuni oʻrtogʻim Dilmurod bilan 

Mirabror akaning hovlisiga kirgandik, gʻarq pishib 
yotgan olma-noklarga qaramay, shu anjirdan 
uzmoqchi boʻlganimizda, shu gap boʻlgan edi.

Kabob tayyor boʻlganda toʻrttasini anjir olib 
chiqilgan taqsimchaga qoʻyib, otam qoʻlimga 
tutqazdi:

— Tansiq taomda qoʻshnining haqqi boʻladi, 
manavini Mirabror akangnikiga olib chiqib ber. 

Darhaqiqat, bu nafaqat yon qoʻshnilar, balki 
5-10 eshik nari-beridagi xonadonlar uchun ham 
oddiy hol edi. Yoʻqlov, bir-biriga nimadir ilinish 
kundalik hayot tarzi boʻlgan. Nainki taom, kichik 
kelib qolgan ust-bosh, kiyim-kechak, roʻzgʻordagi 
ortiqcha buyum, idish-tovoqlar ham ogʻrinmasdan 
qoʻldan qoʻlga oʻtavergan. Qoʻshni bola nimadir 
soʻrab chiqqanda, uy egasi yumush bilan band 
boʻlsa, “Ana, ichkarida turibdi, oʻzing kirib 
olaqol”, deb aytishini hozir uncha-buncha odam 
tasavvur qilolmasa kerak.

* * *
Koʻchamiz boshida bir tatar kampir yolgʻiz 

oʻzi yashardi. Ismini bilmasdim, lekin hammamiz 
“Ani” derdik. Farzandlari yoʻq,  bilishimizcha, 

urush yillari Toshkentga kelib qolgan, turmush 
oʻrtogʻi frontdan qaytgach, koʻp yashamagan, 
bir-ikki uzoq qarindoshi ham boshqa shaharda 
istiqomat qilardi. Koʻpincha devoriga omonat 
oʻrnatilgan oʻrindiqda oʻtirardi. Oʻtgan-ketgan 
yosh-yalang bilan salomlashar, kichkintoylarni esa 
qurut va shirinliklar berib, siylardi. Mahallamiz 
xotinlari, tengdosh kampirlar gohida u bilan shu 
oʻrindiqda suhbat qurardi. Kampir qari koʻrinsa-
da, quvvati, shashti yoshlarnikidan kam emasdi. 
Ani yoz kunlari kech tushganda eshigi oldidan 
oqib oʻtadigan ariqdan suv olib, koʻchaga 
sepayotgan boʻlardi. Uning holidan xabar olish, 
yegulik narsa chiqarib turishni koʻpchilik oʻzining 
burchi deb bilardi. 

Bir kuni Ani kasal boʻlib, yotib qolganini 
eshitdik. Hech qancha vaqt oʻtmay, u bandalikni 
bajo keltirdi. Mahalla ahli bir boʻlib, barcha 
uchun qadrdonga aylanib qolgan xolaning dafn 
marosimini oʻtkazdi. Keyin boshqa shahardagi 
qarindoshlari keldi. Musulmon urf-odatlariga 
koʻra, ehson maʼrakalari oʻtkazildi. 

— Biz yashaydigan yurtlarda qarovchisi 
boʻlmagan yolgʻiz odam vafot etsa, murdasi 
bir necha kunlab uyda qolib ketadi. Birov bilan 

birovning ishi yoʻq. Oʻzbek xalqidan, mahalla 
ahlidan bir umr minnatdormiz, — deya hovlini 
mahalla ixtiyoriga xatlab berib ketishdi.

Zamonaviy shakl
Yuqorida koʻp qavatli uylardagi hayot tutumi, 

urf-odatlar, hamjihatlik, oqibat eski mahallalardan 

farq qilishi haqida  aytgandik. Bugun ana shu 
tafovutni yoʻqotish, Sharqqa xos madaniyatni 
oʻzida jamlagan mahalla nufuzini oshirish 
maqsadi bilan mamlakatimizda buyuk qadriyatlar 
maskaniga alohida eʼtibor kun tartibiga olib 
chiqildi. 

2023-yil 26-sentabrda davlatimiz rahbari 
tomonidan mahallabay ishlash tizimini yanada 
kuchaytirish, “mahalla yettiligi” fao liyatini yoʻlga 
qoʻyish boʻyicha oʻtkazilgan yigʻilishda bir qator 
vazifalar belgilandi. Oʻsha yili 21-dekabrda 
“Mahalla institutining jamiyatdagi rolini tubdan 
oshirish va uning aholi muammolarini hal etishda 

birinchi boʻgʻin sifatida ishlashini taʼminlashga 
qaratilgan chora-tadbirlar toʻgʻrisida”gi farmon 
ham imzolandi.

Unda mahalla obodligini taʼminlash, “Obod 
mahalla”, “Obod koʻcha”, “Obod xonadon” 
mezonlarini joriy etishda aholining faol ishtiroki 
va masʼuliyatini oshirish choralarini koʻrish, 
masʼullarning malakasini oshirish, ularda 

zamonaviy boshqaruv koʻnikmalari shakllanishiga 
koʻmaklashish va boshqa shu kabi qator vazifalar 
belgilab berildi.

2020-yildan buyon yurtimizda Mahalla tizimi 
xodimlari kuni ham nishonlab kelinmoqda. Bu 
xalqimizning insoniyat tafakkuri rivojiga qoʻshgan 
ulushini butun dunyo boʻylab namoyish etish, 
mahalla bilan bogʻliq boy maʼnaviy merosimizni 
qayta tiklash va bardavomligini taʼminlashga 
xizmat qilmoqda. Keyingi yillarda oʻzini oʻzi 
boshqarishning noyob tizimini chinakam xalq 
vijdoniga aylantirish, huquq va vakolatlarini 
kengaytirish, moddiy-texnik bazasi va kadrlar 
salohiyatini mustahkamlash borasida tizimli ishlar 
qilinmoqda. 

— Yurtdoshlarimiz hayotida roʻy berayotgan 
ana shunday yangilanishlar, mahalla instituti 
mavqeyini yuksaltirishga oid huquqiy va amaliy 
ishlar, mahallabay ishlash tizimi samarasi, 
milliy urf-odatlarimizni asrab-avaylash, kelajak 
avlodlarga asl holicha yetib borishiga qaratilgan 
yangicha tashabbus va loyihalar jarayoni bugun 
xalqimizning koʻz oldida kechmoqda, — deydi 
Toshkent shahridagi  “Uchtepa” mahalla fuqarolar 
yigʻini raisi Muxtor Ilhomov. — Quvonarli 
tomoni, mahalla va fuqarolar bilan ishlash 
tizimining konstitutsiyaviy asosi yaratildi. 
Bugun har bir inson manfaati mahallada himoya 
qilinmoqda. Hatto jinoyat koʻchasiga adashib 
kirgan hamyurtlarimizning taqdiri ham eʼtibordan 
chetda qolmayapti.

Darhaqiqat, yangi tahrirdagi Kons-
titutsiyamizda mahalla instituti maqomi mus-
tahkamlandi. Barcha soha va yoʻnalishlar boʻyicha 
mahallabay ishlash tizimi joriy qilinib, “Obod va 
xavfsiz mahalla” tamoyili amaliyotga tatbiq etildi. 
Oxirgi yetti yilda tizimni takomillashtirishga doir 
yuzga yaqin meʼyoriy-huquqiy hujjat qabul qilinib, 
mahalla raisi, hokim yordamchisi, xotin-qizlar 
faoli, yoshlar yetakchisi, profilaktika inspektori, 
ijtimoiy xodim va soliq inspektoridan iborat 
 taʼsirchan tuzilma faoliyati yoʻlga  qoʻyilgani 
ijobiy samara beryapti. 

— Mahalla qadimdan milliy urf-odat va 
anʼanalarimizni bezavol saqlab kelayotgan, 
xalqimiz uchun ezgulik va tarbiya oʻchogʻi, yaxshi 
qoʻshnichilik va hamjihatlik maskanidir, — deydi 
Chirchiq shahrida istiqomat qiluvchi mehnat 
faxriysi Toʻychi ota Abdujabborov. — Mahalla 
insonparvarlik, bagʻrikenglik hamda tarbiya 
oʻchogʻi, odamlarni hamjihatlik, uyushqoqlik 
asosida ahillikda turmush kechirishini taʼminlab 
kelgan maʼnaviyat beshigidir. Xalqimizning 
barcha toʻy-u tomoshasi, dard va tashvishi, 
muammolari-yu kechinmalari mahalla bilan.

Bugun mahallaning nufuzi har qachongidan-
da ortib boryapti. Olim ham, rahbar ham, oddiy 
fuqaro ham oʻz mahallasi, oʻz oilasi va xonadoniga 
ega. Har bir xonadondagi haqiqiy ahvol esa birgina 
mahallaga maʼlum. Oilalar unda koʻzguda aks 
etgandek koʻrinib turadi. Mahalla ahli hammasini 
koʻrib, sezib yuradi. Har bir xonadondagi farzand 
tarbiyasining nechogʻliq ekanini ham biladi. Shu 
bois, bugun mahallaning jamiyat boshqaruvidagi 
oʻrni va faoliyati barcha sohada sezilmoqda.

Oʻzbekiston mahallalari uyushmasi maʼ-
lumotlariga koʻra, bugun yurtimizda 9452 ta 
mahalla faoliyat yuritmoqda. Bu yurtimizda 
shuncha kichik maʼmuriy hudud mavjud deganidir. 
Mahallalarda turli toifa insonlar yashaydi. 
Ularning orasida oʻziga toʻq, boy-badavlat 
oilalar qatorida orzu-umidlari bosh qalardan kam 
boʻlmagan, ammo ularni amalga oshirish uchun 
qoʻli kaltalik qiladigan oilalar ham bor. Oʻzbek 
mahallasida bunday vaziyatda hech kim qoʻl 
qovushtirib turmaydi. Quvonch ham, tashvish ham 
oʻrtada!

* * *
Tunov kuni ishdan kelsam, kenja oʻgʻlim 

qoʻlimga taklifnoma tutqazib:
— Oshga aytib ketishdi, shanba kuni nahorga, 

— dedi.
— Kim ekan?
— Yaqinda 8-qavatga koʻchib kelgan 

qoʻshnimiz toʻy qilayotgan ekan.
Ochigʻi, koʻchib kelganiga hech qancha 

boʻlmagan qoʻshni bilan hali tanishmagan, hatto 
oʻzini koʻrmagan ham edim.

— Uni tanimayman-ku!
— Oshga chiqqanda tanishasiz endi, boshqa 

qoʻshnilar bilan salom-alikni boshlab yuborgan. 
Siz kun boʻyi ishdasiz-ku, — dedi oʻgʻlim. 

Ha, buning otini MAHALLA deb qoʻyibdilar, 
degan oʻy oʻtdi xayolimdan. Keyin “dom”larga 
xos boʻlmagan bunday oqibat, yaqinlik sirini 
axtara ketdim. 

Yuqorida aytilganidek, davlat tomonidan 
mahallaga katta eʼtibor berilmoqda. Bu oʻz-oʻzidan 
har birimizning muammolarimizga yechimni 
oʻz hududimizdan chiqmay hal etish imkonini 
berdi. Odamlar mahallaga maʼlumotnoma emas, 
masalasiga yechim izlab boradigan boʻldi. Oʻz-
oʻzidan mahalladoshlar orasida ham muloqot, 
suhbatga zamin yaratildi. Buni maʼnaviyat 
targʻibotchisi boʻlgan hojilardan tortib, “mahalla 
yettiligi”gacha boʻlgan masʼullar tashkil etayotgan 
uchrashuvlar misolida koʻrishimiz mumkin. 
Ha, kecha ezgu niyat bilan boshlangan mazkur 
islohotlar bugun oʻz natijasini koʻrsatmoqda.

Mulohaza

Kechki payt Eskishahar tomon yoʻlim tushib, anchadan 
beri boʻylamayotganim — jin koʻchalarni piyoda aylandim. 
Bolaligim oʻtgan Xastimom mahallasining hozirda saqlanib 
qolgan pastqam uylarga toʻla “tupik”lari oʻshaoʻsha gavjum: 
shovqin solib chopqillab yurgan bolakaylar, ostonasiga suv sepib 
supirayotgan qizkelinlar, qoʻshnichilikni joyiga qoʻyadigan 
qariyalar, eshigining kichikligidan hovlisiga sigʻmay, tor yoʻl 
chetida qoldirilgan avtomobillar — hammahammasi qadrdon 
manzaralar.

betarbiya boʻlib voyaga yetmoqda. Deylik, aka 
yaxshi xislatli, uka buning aksi. 

Oʻtmishdan bir rivoyat qolgan. Ulugʻ bir 
donishmandning 4 oʻgʻli boʻlib, ularning  uchinchisi 

betarbiya, tekkanga tegib, tegmaganga tosh otar 
ekan. Bir kuni donishmandning shogirdlaridan biri 
bilan gapi qochib, uni doʻpposlabdi.

Shunda shogirdlari donishmanddan soʻrabdi:
— Ustoz, siz yurtda nomi ketgan donishmand, 

halol-pokiza, hurmatli insonsiz. Nega falon 
farzandingiz yovuzlikka oshno, har bir qadamini 
yomonlik tomon tashlaydi?

— Buning boisi bor, — debdi donishmand. — 
Bir paytlar bozorda sotuvchi sotib oʻtirgan uzumga 
havasim kelib, pulim yoʻqligidan egasidan 
yashirincha bir shingilini olib yegan edim. Bu bola 
mana shu harom luqma uchun menga berilgan 
jazodir. Farzandimning shunday boʻlib tugʻilishiga 
men aybdorman.

Koʻhna Sharqda harom luqma yema, 
yomon soʻz gapirma, birovning dilini ogʻritma, 
yomonlikdan hazar qil, feʼling toza, yoqimli, 

sokin boʻlsin, pokiza joylarda yur, yaxshi 
odamlar bilan hamroh boʻl, tanangni toza tut, 
degan talab lar boʻlgan. Bolalar yoshligidan shu 
qoidalar asosida tarbiyalangan. “Avesto”da ham 
ruh va tanani toza tutish haqida bebaho oʻgitlar 
mavjud. Chunki ezgu fikr, ezgu amal bilan 
qalbni, pirovard natijada ongni ezgulikka oshno 
qilish mumkin.

Biz hozir koʻproq ong tarbiyasi bilan 
shugʻullanamiz. Bu ishimizning ham samarasi 
yomon emas, albatta. Chunki ongni tarbiyalashga 
qaratilgan ishlarning qandaydir darajada qalbga 
ham taʼsiri boʻladi. Lekin qalb tarbiyasiga 
qaratilgan ishlar alohida, oʻz tizimiga ega boʻlishi 
kerak. Bu tizimni olimlar, diniy ulamolar inson 
tugʻilganidan keyin yoshi ulgʻayib borishi 
bosqichlariga qarab ham ilmiy, ham diniy jihatdan 
shakllantirishi zarur.

Hozir insoniyat rivojlangan tafakkur 
sharoitida yashayapti. Ota-bobolarimiz 
asrlar davomida yaratgan nozik tarbiya 
ilmi ustiga oʻtirgan changlarni artib 
tashlab, ulardan insoniyat taraqqiyoti uchun 
foydalansak, maqsadga muvofiq boʻladi. 
Jumladan, tasavvuf ilmini toʻgʻri qoʻllab, 
ilmiy jihatdan oʻzlashtirib, bugungi inson 
qalbini tarbiyalashda ishlata olsak, eng 
buyuk ishlardan biri boʻladi deb oʻylaymiz. 
Dunyoda bu tajribadan foydalanib, bir 
qator natijalarga erishgan davlatlar, xalqlar 
bor. Bunga, asosan, oʻsha xalqlarning 
yetakchilari, olim-u ulamolarining siyosiy, 
maʼnaviy- maʼrifiy, mafkuraviy saʼy-
harakatlari tufayli erishilgan.

Qalb tarbiyasi uzoq davom etadigan 
jarayon. Buning uddasidan chiqsak, 
jamiyatni qalb sokinligi, xotirjamligiga olib 
borish mumkin. Chunki Yer yuzida yaxlit 
ezgu ruhoniyatni shakllantirish harakati, 
albatta, zarur boʻladi. Insoniyat bor ekan, 
qalb soflanishi, yangilanishi kerak. Uning 
borligʻini maʼnaviyat va maʼrifat bezashi 
zarur. 

Mardiqul SIDDIQOV,
faxriy jurnalist,

Xatirchi tumani

insonni ong boshqaradi, eng yuksak materiya 
ongdir, deyiladi. Chunki ong insonning dunyo, 
mavjudot haqidagi bilimlari yig‘indisidir. 
ongni esa tashqaridan qabul qilinadigan axborot 
va ularning taʼsirida shakllanadigan ruhoniyat 
boshqaradi.

INSONNI MA’NAVIYAT VA
MA’RIFAT BEZAYDI

Har qanday oʻsimlik oʻz urugʻida 
xususiyatlarini saqlab qolganidek, odam 
farzandiga uning xislatlari, geni, shu bilan birga, 
ongi, tafakkur tarzi, qalb kechinmalari va boshqa 
odatlari, sifatlari qaysidir darajada oʻtadi. Insonda 
ikki olam — ezgulik va yovuzlikka moyil xislatlar 
yashaydi. Demak, tanada shunday hujayralar 
mavjud. Bu hujayralar aurani shakllantiradi. 
Insonlar bir-birini yoqtirishi yoki yomon 
koʻrishi ana shu auralarning bir yoki ikki qutbga 
xosligidandir.

Baʼzan hatto jamiyatning ziyoli qatlamiga 
mansub oilalarda ham hayratomuz manzarani 
kuzatish mumkin. Ota-ona tarbiyali, el ichra 
obroʻ qozongan shaxslar, biroq farzandlaridan biri 

ULUG‘ QADRIYATLAR BESHIGI
mahallalarda hayotbaxsh tashabbuslar keng quloch yoymoqda

Mahalla xalq bilan davlat o‘rtasidagi ko‘prik bo‘lishi kerak. 
odamlarning quvonch-u tashvishidan doimo xabardor 
bo‘lish mahallaning asosiy vazifasidir..

shavkat mirziyoyeV, 
o‘zbekiston respublikasi prezidenti


